
I  ВОВЕД 
 

Мисијата на Академијата е заснована на унапредувањето и обезбедувањето 

независно, непристрасно и високопрофесионално правосудство што ќе ги афирмира 

принципот на владеење на правото и заштитата на човековите права, притоа давајќи придонес 

во градењето современи, високопрофесионални, европски профили на судии и јавни 

обвинители, користејќи модерни методи и наставни техники за усовршување на нивните 

знаења. 

Во овој годишен извештај се опфатени активностите на Академијата за обука на судии 

и јавни обвинители (во натамошниот текст ˗ Академијата) за периодот од 1 јануари 2022 

година, заклучно со 31 декември 2022 година (во натамошниот текст ˗ извештаен период), во 

насока кон остварување на нашата мисија.  

Така,  со задоволство истакнуваме дека во текот на овој извештаен период целосно се 

оствари Програмата за работа на Академијата за 2022 година, како и тоа дека се реализираа 

сите активности што беа поставени како приоритетни со Националната програма за усвојување 

на правото на Европската Унија (НПАА), со Партнерството за пристапување кон Европската 

Унија и со препораките од Извештаите на Европската комисија за напредокот на Република 

Северна Македонија за 2022 година. Во таа смисла и планот за реализација на почетната обука 

за седмата генерација слушатели беше целосно остварен. Паралелно со тој процес се изврши и 

прием на осмата генерација слушатели, која е и најбројната генерација досега од основањето 

на Академијата. Слушателите на осмата генерација програмата за теоретската настава почнаа 

да ја следат на 16 мај 2022 година, во просториите на Академијата, а поради бројноста на 

слушателите, истите се поделени во 4 групи, а наставата се одвива во две смени. 

 Исто така, и на полето на континуираната обука на судиите и јавните обвинители и на 

другите целни групи, целосно беа остварени задачите и целите што произлегуваат од 

Програмата за постојано стручно усовршување на судиите, јавните обвинители и на другите 

целни групи. 

Ова покажува дека измината 2022 година, како и досега, ги направивме сите напори 

кон остварување на нашата визија, а тоа е е да дадеме придонес во градењето современи, 

високопрофесионални, европски профили на судии и јавни обвинители, користејќи модерни 

методи и наставни техники за усовршување на нивните знаења, што секако ќе продолжи и во 

иднина. 

II  РАБОТНИ АКТИВНОСТИ НА ОРГАНИТЕ НА АКАДЕМИЈАТА 
 

УПРАВЕН ОДБОР 

 

Управниот одбор е орган на управување на Академијата составен од девет членови и 

нивните заменици. Мандатот на членовите на Управниот одбор и на нивните заменици трае 

две години, со право на уште еден избор. Мандатот на претседателот на Управниот одбор трае 

една година, со можност за реизбор. Директорот на Академијата учествува во работата на 

Управниот одбор, но нема право на глас.   

Во текот на изминатата 2022 година, Управниот одбор на Академијата редовно и 

навремено ги извршуваше своите обврски во согласност со Законот за Академијата. Во 

изминатата година, Управниот одбор одржа вкупно 14 седници на коишто се разгледуваа 

важни прашања од делокругот на надлежностите на Управниот одбор, од кои 8 седници 

одржа стариот Управен одбор, додека новиот состав на Управниот одбор одржа 6 седници во 

истата година. 

Во 2022  година, во согласност со обврските што се предвидени со Законот за 

Академија и со подзаконските акти на Академијата, Управниот одбор, на  предлог на 

Програмскиот совет, ги утврди: Специјализираната програма за доброволна континуирана 

обука за 2022 година; Каталогот за обуки во рамките на задолжителната континуирана обука 

за судии, јавни обвинители, претседатели на судови и јавни обвинители на јавните 

обвинителства и за стручните служби во судството и јавното обвинителство за 2022 година; 

Програмата за работа на Академијата за судии и јавни обвинители за 2022 година; Програмата 

за почетна обука - теоретска настава за 2022/2023 година за осмата генерација слушатели; 

Каталогот за обуки во рамките на доброволната континуирана обука за стручните служби во 

судството и јавното обвинителство за периодот од февруари до јули 2021 година и од 

септември до декември, и ја дополни листата на предавачи на Академијата за судии и јавни 

обвинители.  

Покрај тоа, Управниот одбор ја усвои завршната сметка на Академијата за судии и 

јавни обвинители за 2021 година, донесе Годишен финансиски план на Академијата за судии и 

јавни обвинители за 2022 година и Годишен план за јавни набавки за 2022 година. Исто така, 

Управниот одбор ги разгледа и усвои Извештајот за спроведената ревизија на приемниот 

испит за прием на осмата генерација слушатели на почетна обука во АСЈО, како и Извештајот 

за текот и постапката за спроведување на приемниот испит 2020/2022 за прием на осмата 

генерација слушатели на почетна обука во АСЈО. 

На 14.7.2022 година, Управниот одбор донесе одлука за распишување оглас за избор 

на директор на Академијата, по што следеше донесување одлука за формирање Комисија за 

спроведување на постапката за именување на директор, од редот на членовите на Управниот 

одбор, па по доставениот извештај на Комисијата до Управниот одбор, на 30.8.2022 година, се 

одржа седница за именување на директор на АСЈО. Но бидејќи не се постигна потребното 

мнозинство гласови за ниту еден од пријавените кандидати, не се избра директор на 

Академијата.  

На 28.10.2022 година, Управниот одбор повторно донесе одлука за распишување оглас 

за избор на директор на Академијата, како и одлука за објавување јавен оглас во согласност со 

чл. 58 ст. 1 од Законот за Академијата за судии и јавни обвинители за нова, деветта  генерација 

слушатели на почетната обука на Академијата.  

 

НОВ УПРАВЕН ОДБОР 

 

Во согласност со истекот на мандатот на Управниот одбор на Академијата, на 

29.11.2022 година се одржа конститутивна седница на новиот Управен одбор на која  се 

верификуваа мандатите на членовите и на замениците-членови на новиот  Управен одбор на 

Академијата, во согласност со номинациите од надлежните институции, и се назначи 

претседател и заменик-претседател на Управниот одбор. На истатата седница се констатираше 

престанокот на мандатот на директорот на Академијата, се донесе одлука за определување на 

в.д. директор на Академијата, по што се донесе одлука за формирање Комисија за 

спроведување на постапката за именување директор, од редот на членовите на Управниот 

одбор. По доставениот  Извештај на Комисијата до Управниот одбор, на седницата одржана на 

9.12.2022 година, Управниот одбор, за директор на Академијата за судии и јавни обвинители 

со мандат од 4 години,  ја именуваше проф. д-р Наташа Габер-Дамјановска. 

Управниот одбор исто така,  по одобрението од Програмскиот совет, ја усвои 

Програмата за завршен испит за седмата генерација слушатели на почетната обука, а исто така, 

по добивањето на номинациите на членови и заменици-членови на Комисијата за завршен 

испит од страна на надлежните институции, го конституираше новиот состав на Комисијата за 

завршен испит на Академијата. Откако беше спроведен завршниот испит за седмата 

генерација слушатели во почетна обука,  го разгледа и усвои Извештајот за текот и постапката 

на полагањето на завршниот испит од Комисијата за завршен испит. 

Воедно, Управниот одбор беше редовно информиран од страна на директорот на АСЈО 

за сите тековни активности во рамките на дејноста на Академијата, при што беа разгледани 

повеќе тековни прашања за ефикасно функционирање на Академијата и беа донесени 

заклучоци и одлуки од доменот на надлежностите. 

ПРОГРАМСКИ СОВЕТ  

 

Програмскиот совет е стручен орган на Академијата, што е составен од седум членови 

и од нивните заменици коишто ги назначува Управниот одбор од редовите на судиите, јавните 

обвинители, од раководните државни службеници од Министерството за правда, како и од 

други истакнати правници од научната и истражувачката правна мисла во областа на 

правосудството. 

Во 2022 година, Програмскиот совет како стручен орган на Академијата, постапувајќи 

во рамките на своите надлежности што се предвидени со Законот и со Статутот на 

Академијата, одржа вкупно 4 седници со кои претседаваше директорот на Академијата и на 

кои даде насоки и ги утврди следните предлози: Каталогот за обуки во рамките на 

задолжителната континуирана обука за судии, јавни обвинители, претседатели на судови и 

јавни обвинители на јавните обвинителства и за стручните служби во судството и јавното 

обвинителство; Специјализираната програма за доброволна континуирана обука за 2022 

година; Програмата за почетна обука - теоретска настава за 2020/2021 година; Програмата за 

завршен испит за седмата генерација слушатели на почетната обука; Општата програма за 

континуирана обука на судиите и јавните обвинители за 2023/2024; Специјализираната 

програма за доброволна континуирана обука за 2023 година, а исто така до Управниот одбор 

достави предлог-листа за дополнување на листата на предавачи на Академијата за судии и 

јавни обвинители. 

Воедно, членовите на Програмскиот совет, во текот на 2022 година, активно работеа на 

проверката и ревидирањето на базата на студиите на случај за завршниот испит во 

Академијата. 

 

РАБОТА И АКТИВНОСТИ НА ДИРЕКТОРОТ НА АКАДЕМИЈАТА 

 

Како раководен орган на Академијата, директорот, во текот на 2022 година, ги вршеше 

своите надлежности што се предвидени со Законот и со Статутот на Академијата. Имено, 

раководеше со целокупното работење на Академијата, се грижеше за извршување на 

одлуките на Управниот одбор, поднесуваше предлози за донесување на општи акти и 

извештаи, до Управниот одбор на Академијата изготви и поднесе Предлог-програма за работа 

на Академијата за 2022 година, претседаваше со седниците на Програмскиот совет, 

учествуваше во работата на седниците на Управниот одбор (без право на глас) на кои редовно 

поднесуваше извештаи за остварените активности на Академијата, го координираше 

спроведувањето на почетната и на континуираната обука, ја застапуваше и ја претставуваше 

Академијата во соработката со домашни и меѓународни органи, организации и проекти и 

вршеше други работи што се неопходни за работењето на Академијата и за обезбедување 

услови за нејзино секојдневно нормално функционирање.  

 Во таа смисла, директорката на Академијата, проф. д-р Наташа Габер-Дамјановска ги 

одржа следниве работни средби: 

• Како член на Управниот одбор на ЈУФРЕКС (JUFREX) учествуваше на 

состаноците на Управниот одбор за копмонента 1, организиран од проектот 

ЈУФРЕКС 2 којшто е дел од програмата ,,Хоризонтален инструмент за Западен 

Балкан и Турција 2  (2019-2022).  

• На 25 февруари 2022 година, во Академијата за судии и јавни обвинители 

„Павел Шатев“ ˗ Скопје се одржа првиот состанок на Правосудната управувачка 

група во рамките на Програмата за реформи во разузнавачкиот и 

безбедносниот сектор во Северна Македонија (2021-2026) што се спроведува 

во соработка со ДЦАФ – Женевскиот центар за управување со безбедносниот 

сектор. Со состанокот претседаваше директорката на Академијата, покрај 

претставниците на ДЦАФ, г. Марк Ремилар, г-а Теодора Фујор и г. Кире 

Бабаноски. На состанокот активно учество зедоа и Претседателката на 

Судскиот совет на Северна Македонија, г-а Павлина Црвенковска, 

Претседателот на Здружението на судии, г. Џемали Саити, претставникот од 

Министерството за правда, г.  Никола Прокопенко, а како набљудувачи 

учествуваа претставници на донаторите/развојните партнери во Програмата. 

• Во рамките на соработката помеѓу Академијата, Германското здружение за 

меѓународна правна соработка ГИЗ и Холандската организација ЦИЛЦ (CILC), 

на 3 март 2022 година, во просториите на Академијата за судии и јавни 

обвинители, директорката одржа работен состанок со преставници на ГИЗ и 

ЦИЛЦ  на кој се разговараше за можностите за реализација на заедничките 

активности што се опфатени во рамките на Проектот ИПА 2019 „Спречување на 

сериозен криминал во Западен балкан“, што го спроведуваат ГИЗ, ЦИЛЦ и 

Министерството за надворешни работи на Република Италија. Главната цел на 

Проектот е да се зајакне прекуграничната соработка за борба против 

сериозниот и организиран криминал на државите од Западен Балкан во 

соработка со институциите и мрежите на ЕУ. 

• На 5 април 2022 година во просториите на Академијата за судии и јавни 

обвинители, директорката оствари работен состанок со советникот за култура 

и техничка соработка на Амбасадата на Франција во Северна Македонија и 

директор на Францускиот институт во Скопје, г. Иго Бештел. На работниот 

состанок се разговараше за соработката помеѓу Академијата и Францускиот 

институт во Скопје во насока на продоложување на развојот на 

франкофонијата во правосудството преку реализација на часови по француски 

јазик. Освен часовите за судиите и јавните обвинители што се дел од групите 

во напредното ниво, ќе се реализираат и часови на почетно ниво за 

слушателите од почетната обука на Академијата, посебно за новите слушатели 

од осмата генерација на почетната обука во Академијата. 

• Како дел од успешно воспоставената соработка со Амбасадата на Кралството 

Холандија во Северна Македонија на 6 април 2022 година во просториите на 

Академијата, директорката оствари работен состанок со претставници на 

Хелсиншкиот Комитет на Холандија, со Free Press Unlimited, со претставници на 

Судско-медиумскиот совет и со претставници на Здружението на новинари. 

Работниот состанок се реализираше во рамките на соработката што ја има 

Академијата со институциите чиишто претставници беа дел од состанокoт, а 

фокусот на темата беше унапредувањето на односот помеѓу судиите и 

новинарите, за да се врати довербата на јавноста во правосудството. 

• На  20 април 2022 година, директорката имаше свое излагање за искуствата на 

Академијата за судии и јавни обвинители при спроведувањето на обуките за 

правосудството во рамките на регионалниот онлајн состанок посветен на 

Методологијата за евалуацијата на обуките, што беше организиран од страна 

на Советот на Европа. На состанокот присуствуваа и претставници на Советот 

на Европа, меѓу кои и експертот Ивана Рогана која е автор на Методологијата 

за евалуација на обуките. На состанокот се дебатираше за формата на обуките 

што ги спроведуваат правосудните академии и како да се измери влијанието 

на судската пракса на ЕСЧП врз работата на судиите и јавните обвинители. 

• Во рамките на соработката помеѓу Академијата за судии и јавни обвинители и 

Правосудната академија на Република Турција, делегација на Академијата, 

предводена од директорката на Академијата, беше дел од меѓународната 

програма за обука во врска со современите прашања за правото на човековите 

права, која беше во организација на Правосудната академија на Република 

Турција и Агенцијата за соработка и координација на Република Турција 

(ТИКА). Меѓународната програма се одржа во Анталија, Република Турција. На 

овој настан директоката на Академијата имаше и свое излагање за 

имплементацијата на Европската конвеција за човекови права, а воедно беше 

и ментор на слушателите од почетната обуката од седмата генерација, коишто 

учествуваа во натпреварот што беше организиран како дел од оваа програма, и 

на којшто Академијата го освои првото место.  

• Директорката на Академијата за судии и јавни обвинители, проф. д-р Наташа 

Габер-Дамјановска присуствуваше на Генералното собрание во Париз на 7 и 8 

јуни 2022 година, кога Европската мрежа за обука на судии (EJTN) одржа 

избори за клучните позиции.  

• Во период од 12 до 14 јуни, под  покровителство на претседателот на државата 

г. Стево Пендаровски,  во Охрид се одржа Меѓународниот самит за 

дигитализација на судството,  на тема ,,Придобивките од четвртата 

индустриска револуција како механизам за враќање на довербата на 

судството“, на кој присуствуваше и директорката на Академијата. Домаќин на 

Самитот беше Министерството за правда, во соработка со Мисијата на ОБСЕ во 

Скопје. Истовремено со предвидените панел-дискусии, на самитот се 

одржуваа и работилници на теми поврзани со дигиталната трансформација. 

Меѓу реномираните панелисти на конференцијата, на 14 јуни 2022 година, 

обраќање имаше и директорката на Академијата, на тема „Научени лекции и 

добри практитки од судењата за време на пандемијата и нужност од обуки“, 

 со фокус на правната рамка и на потребните предуслови за обука и 

одржливост. 

• На 29 и 20 септември 2022 година, директорката присуствуваше на 

конференцијата на директори под наслов: „Новите развои во едукацијата што 

се релевантни за институциите за правосудна обука на ЕЈТН“ што ја 

организираа Европската мрежа за правосудна обука (EJTN) и Правосудната 

академија на Република Чешка во рамките на чешкото претседателство со 

Советот на Европската Унија. Конференцијата се одржа во Прага, Република 

Чешка и на истата присуствуваа директорите на институциите што се дел од 

мрежата на ЕЈТН,  коишто се задолжени за правосудната обука.  

 

 

• Институтот за демократија (ИДСЦС) на 19 октомври ја одржа завршната 

конференција на проектот „Премостување на јазот помеѓу формалните процеси 

и неформалните практики што ја обликуваат судската култура на Западен 

Балкан“ на кој се дискутираше за предизвиците со кои се соочува 

правосудството. На завршната конференција се обратија низа истакнати 

ексепрти од областа на правосудството, претставници од Владата, а свое 

обраќање имаше и директорката на Академијата, проф. д-р Наташа Габер-

Дамјановска.  

• По нејзиниот реизбор за директор на Академијата на 9.12.2022 година, проф. д-

р Наташа Габер-Дамјановска продоложи со реализација на тековните 

активности, но истовремено одржуваше и работни средби и состаноци со 

стратешките партнери за отворање нови можности за организација на нови 

едукативни настани и други форми на активности коишто за претстојната 2023 

година се значајни за правосудниот систем на Република Северна Македонија,. 

• Директорката на Академијата имаше свое обраќање и на завршниот настан на 

Проектот ЈУФРЕКС што се одржа на 15 декември 2022 година со што се 

заоркужи еден значаен циклус на спроведени обуки за слободата на 

изразување и слободата на медумите.  

• На 13 декември 2022 година, директорката учествуваше на конференцијата на 

Блупринт-групата за реформа на правосудството под насловот: „Стратегијата за 

реформа на правосудниот сектор (2017-2022)“ 

• Директорката одржа работен состанок со претставниците од Канцеларијата на 

УНХЦР и од Меѓународниот институт за хуманитарно право, Санремо, Р. 

Италија, при што беа разгледани можностите за заедничка соработка при 

организирањето обуки и едукативни настани посветени на азилот, на правата 

на бегалците и на хуманитарното право.  

Во тековната година, директорката на Академијата, преку гостување на телевизиски 

емисии, давање интервјуа за релевантни печатени медиуми и со учество на стручни дебати на 

кои беше поканета од низа респектабилни домашни и меѓународни институции, ја 

презентираше работата на Академијата и ја информираше јавноста за најважните сегменти од 

работењето на Академијата.  

Воедно, во извештајниот период  ги извршуваше активностите и учествуваше во 

работата на работните групи, тела и проекти каде што е назначена или е избрана како член, и 

тоа: член на работната група за изготвување на Закон за Академијата за судии и јавни 

обвинители, 2020/2021, при Министерството за правда на РСМ; член на работната група за 

дигитализација на правосудството, при Министерството за правда на РСМ; член на 

Националниот управен одбор за реализција на активностите во рамките на проектот 

„Хоризонтален инструмент за Западен Балкан и Турција 2019-2022 година“; член на 

Националниот управен одбор на ЕУ проектот „Правда за децата- ЕУ правда за деца и 

малолентици (Justice Children-EU for Juvenile and Child-Friendly Justice)“, УНИЦЕФ, 2020 година; 

член на работната група за лингвистика при Европската мрежа за правосудна обука (ЕЈТН), 

2021 година (EJTН  Working group on linguistics  Reseau Européen de Formation Judiciaire 

European Judicial Training Network Wednesday, February 2021); член на националното тело за 

судски реформи, 2017 (септември - декември), при Министерството за правда на Република 

Македонија и други. 

РАБОТА И АКТИВНОСТИ НА ЗАМЕНИК-ДИРЕКТОРОТ НА АКАДЕМИЈАТА 

 

Заменик-директорот на Академијата во тековната 2022 година ги извршуваше сите 

работни активности што произлегуваат од неговите надлежности во согласност со Законот и 

Статутот за Академијата за судии и јавни обвинители. Истовремено, активно ја промовираше 

институцијата и нејзиното професионално дејствување преку остварувањето соработка со 

домашни и меѓународни институции и со учество на важни национални и меѓународни 

настани од областа на правото. Во таа насока, заменик-директорот на Академијата, г. Илир 

Исени, во тековната година одржа низа работни средби и состаноци од кои како позначајни ги 

издвојуваме следниве: 

• На 25 февруари 2022 година во просториите на Академијата за судии и јавни 

обвинители заменик-директорот на Академијата оствари работен состанок со г. Роман 

Прах (Roman Prah), регионален координатор на Инцијативата за владеење на правото 

на Американската адвокатска комора (ABA ROLI) и со г-а Катерина Николова, 

застапникот на канцеларијата на Инцијативата за владеење на правото на 

Американската адвокатска комора (ABA ROLI) во Република Северна Македонија. 

•  Во организација на Академијата за судии и јавни обвинители и Институтот ЦЕЕЛИ 

(CEELI Institute) со седиште во Прага, Република Чешка, на 4.3.2022 година во 

протсториите на Академијата беше одржан форумот „Далечинските судења во 

модерното правосудство – предизивици и можности во Северна Македонија“, на кој 

беше промовиран и прирачникот „Практичните упатства за далечинско судење во 

Централна и Источна Европа“. Заменик-директорот на Академијата, беше еден од 

модераторите на настанот.  

• Во организација на Институтот ЦЕЕЛИ (CEELI Institute) со седиште во Прага, Република 

Чешка, на 6 и 7 мај 2022 година, беше одржана и Конференцијата на Судската мрежа за 

размена за Централна и Источна Европа, на тема: „Градењето на јавната доверба и 

довербата во судството ̶ стратегии за зајакнување на судската независност“, на која 

учествуваше и заменик-директорот на Академијата за судии и јавни обвинители на 

Република Северна Македонија. 

• Од 1 до 4 јуни 2022 година, во Неум, Босна и Херцеговина, заменик-директорот 

учествуваше на дваесеттото Советување од кривично-правната област на тема: 

„Дваесет години кривично законодавство во Босна и Херцеговина – достигнувањата во 

реформите“, во организација на Здружението на судии на Федерација на Босна и 

Херцеговина, а во соработка со Центарот за едукација на судии и обвинители на 

Федерација на Босна и Херцеговина и Центарот за едукација на судии и обвинители на 

Република Српска. 

• Заменик-директорот учествуваше Конференцијата организирана на Правниот факултет 

при Универзитетот на Југоистична Европа во Скопје, одржана 8.6.2022 година. 

 

• директорот на Академијата, од 12.09.2022 до 17.09.2022 година беше еден од 

учесниците на Програмата за размена на обучувачи во Солун, Република Грција. Во 

текот на неколкудневниот престој, заменик-директорот имаше можности да престојува 

во Националната судска школа на Грција, во Куќата на судот (The Court House) во Солун, 

потоа во Управниот и Вишиот управен суд во Солун, како и  во Одделот во Севрна 

Грција за криминалистички истраги на полицијата на Грција.  

• На 5 октомври 2022 година, заменик-директорот учествуваше на шестиот работен 

состанок на SEE Judicial Training Institutes Network,  во организација на RCC (Regional 

Cooperation Council) 

•  На 13 и 14 октомври 2022 година, во Белград, Србија, заменик-директорот  

• учествуваше на Регионална конференција за јакнење на слободата на медумите под 

наслов „Судска комуникација и безбедноста на новинарите“. Регионалната 

конференција ја организираа Free Press Unlimited и Хелсиншкиот комитет на Холандија 

во рамките на проектот „Јакнење на слободата на медумите“, со кои Академијата има 

воспоставено успешна соработка.  

• На 2 и 3 ноември 2022 година, учествуваше на седмата меѓународна судска 

конференција на тема „Судска независност и самостојност – предизвици, очекувања и 

решенија“, во организација на Здружение на судиите на РСМ, на Институтот ЦЕЕЛИ од 

Прага (CEELI Institute Prague) и на Амбасадата на САД.  

• Хелсиншкиот комитет на Кралството Холандија, Академијата за локална самоуправа во 

Хаг и Универзитетот Ленјден од Кралството Холандија, во период од 9 до 11 ноември 

Во рамките на EJTН  Exchange Programme for Judicial Authorities 2022, заменик-2022 

година во Хаг организираа обука за владеење на правото што беше дел од Програмата 

МАТРА, поддржана и финансирана од страна на Министерството за надворешни 

работи на Кралството Холандија. На покана, а како дел од соработката што ја имаат 

воспоставено Академијата и Амбасадата на Кралството Холандија во Северна 

Македонија, на оваа обука учествуваше и заменик-директорот, судијата Илир Исени.  

• Во организација на ОБСЕ во Скопје на 9 и 10 Ноември 2022 година беше организирана 

студиска посета „Жените во правдата во Северна Македонија и Узбекистан“, со тоа што 

на 9 ноември, заменик-директорот на Академијата, на учесниците на посетата преку 

ЗООМ-платформата им се обрати со свое воведно излагање. 

• Во ноември 2022 година во Скопје, заменик-директорот учествуваше на дискусијата за 

Нацрт-извештајот во сенка за Поглавјето 23 за периодот од октомври 2021 до 

септември 2022 година која беше во организација на Европскиот институт за политикии 

(ЕПИ) во рамките на проектот „Градиме мостови за заедничка иднина: Владеењето на 

правото во насока на пристапувањето во ЕУ“ кој е финансиран од Европската Унија. 

Дискусијата беше организирана со цел да се прикажат и дискутираат клучните наоди 

од Извештајот во сенка на Поглавјето 23. На овој настан присуствува претставници од 

Секретаријатот за европски прашања, од Министерството за правда, од правосудниот 

систем, од граѓанскиот сектор од областа на правото, од академската фела и независни 

експерти, и преставници на Делегацијата на ЕУ во Скопје. 

• Заменик-директорот, исто така, имаше свое обраќање на првиот панел насловен 

„Напредокот забележан во институциите кои го сочинуваат правосудниот сектор“,  од 

конференцијата на Блупирнт-групата за реформа на правосудството насловена 

„Стратегијата за реформа на правосудниот сектор (2017-2022)“, што се одржа на 13 

декември 2022 година. 

III  РАБОТА И АКТИВНОСТИ НА СТРУЧНАТА СЛУЖБА 
Стручната служба на Академијата во текот на 2022 година ги извршуваше сите 

активности и задачи што се неопходни за непречено функционирање на Академијата и за 

остварување на поставените цели од сите сегменти на нејзиното работење. Во таа смисла, 

службата даде значителен придонес во спроведувањето на програмите за почетна и 

континуирана обука, стручна, техничка и логистичка поддршка на комисиите за приемен и 

завршен испит; поддршка во остварувањето на надлежностите на органите и телата на 

Академијата; поддршка на едукаторите и менторите како носители на едукативниот процес;  

поддршка во организацијата на студиски посети и обуки во странство, како и поддршка во 

организацијата на приеми на странски делегации во Академијата. Исто така, навремено беа 

извршени и сите обврски и приоритети што се во согласност со  прописите за работни односи, 

за јавните набавки, за буџетот, како и други активности со кои се овозможи унапредување на 

работата на Академијата и јакнење на нејзините капацитети. 

IV  ЧОВЕЧКИ РЕСУРСИ  
 

Во согласност со годишниот план, во текот на 2022 година, Академијата реализираше 

седум унапредувања на вработените. 

Во насока на јакнење на човечките капацитети поради ефикасно, професионално и 

навремено вршење на големиот обем на дејности што се предвидени во согласност со Законот 

и подзаконските акти, Академијата има потреба од натамошно кадровско екипирање. Како и 

секоја година, за секој вработен во Академијата се обезбедени солидни работни услови, со 

обезбедување на соодветен канцелариски простор и персонален компјутер со пристап до 

интернет за секој вработен.  

Во поглед на стручното усовршување на раководната структура и на стручната служба 

беше изготвена и годишна програма за обука на менаџерската структура и на вработените во 

Академијата за разни сегменти од делокругот на нивното работење, а во насока на 

извршување на задачите на високопрофесионално ниво што континуирано ќе го надградуваат. 

Во насока на унапредување на работните вештини, на следење на измените и 

дополнувањата на законските прописи, како и јакнење на комуникацијата и соработката со 

своите колеги од останатите државни институции, како и поради вклучување на вработените 

во соодветни обуки, Академијата остварува постојана соработка со Агенцијата за државни 

службеници, со Бирото за јавни набавки, со стручната служба на Судско-буџетскиот совет и со 

други институции.  

V ПОЧЕТНА ОБУКА  

Седма генерација слушатели 
 

Во тековната 2022 година е постигната целосна реализација на практичната обука во 

согласност со Програмата за почетна обука – практична настава со која беа опфатени 

слушателите на седмата генерација.  

Практичната обука за слушателите започна на 20.9.2021 година и истата, во согласност 

со програмата за практична обука, заврши на 18.11.2022 година, по што слушателите имаа 

еден месец за подготовка за полагање на завршниот испит. Писмениот дел на завршниот 

испит се одржа на 20.12.2022 година, додека усниот дел од испитот се одржа на 24, 25 и 26 

декември 2022 година. И за оваа генерација, менторството се одвиваше по регионален 

принцип во согласност со регионалното потекло на слушателите, така што слушателите беа 

распоредени на практична настава во судовите и обвинителствата на четирите апелациски 

подрачја (Скопје, Битола, Штип и Гостивар). Во согласност со живеалиштето, слушателите беа 

распоредени во четирите апелациски подрачја зависно од регионалното потекло и тоа: Скопје 

– 33 кандидати, Битола – 10 кандидат, Штип – 3 кандидат и Гостивар – 13 кандидати. 

За реализирање на практичната настава беа ангажирани вкупно  215  ментори, од кои: 

- 35 судии од апелациските судови,  

- 134 судии од основните судови,  

- 12 јавни обвинители од вишите јавни обвинителства, и 

- 34 јавни обвинители од основните јавни обвинителства. 

Во согласност со  Програмата за практична обука, менторството за слушателите 

определени за судии се одвиваше на следниов начин:  

➢ 10 месеци во основните судови (5 месеци во граѓанска област и 5 месеци во кривична 

област),  

➢ 2 месеци во апелационите судови (еден месец во граѓанска област и еден месец во 

кривична област), 

➢ 2 месеци во основните јавни обвинителства, 
➢ 1 недела во Управниот суд и 
➢ 1 недела во Вишиот управен суд.  

 
Менторството за слушателите определени за јавни обвинители се одвиваше на следниот 

начин:  

➢ 10 месеци во основните јавни обвинителства,  
➢ 1 месец во вишите јавни обвинителства,   
➢ 2 месеци во основните судови  (1 месец во граѓанска област и 1 месец во кривична 

област),  
➢ 1 месец во Министерството за внатрешни работи (полиција), 
➢ 1 недела во Управниот суд и 
➢ 1 недела во Вишиот управен суд.  

 

Практичната настава се спроведуваше особено преку следниве методи и техники: 

- присуство на судски расправи што ги води менторот или друг судија; 
- изготвување на судски нацрт-одлуки, нацрт-обвиненија и други процесни акти; 

- присуство на испитување на осомничени и сведоци кај јавниот обвинител и на главна 
расправа; 

- присуство на истражни дејства преземени од јавниот обвинител и преземање на 
истражни дејства под контрола на менторот – јавен обвинител; 

- присуство при преземање на надлежностите на судијата за претходна постапка; 

- присуство при одлучување на судијата/советот за испитување на обвинение; 

- присуство и учество при спогодување; 

- учество во симулирани судења; 

- учество на студиски посети и обуки во странство. 
Во текот на практичната обука, бројот на одржани симулирани судења во сите менторски 

подрачја е како што следи: 

 

 

 

 

 

 

 

 

 

 

 

Завршен испит за седма генерација  

 

На 20.12.2022 година во просториите на Европскиот универзитет се спроведе 

писмениот дел од завршниот испит. Завршниот испит го полагаа 58 слушатели, кои успешно ги 

положија сите фази од теоретската настава и ја поминаа практичната настава во Академијата. 

Писмениот дел од испитот се состоеше од полагање на една граѓанска и една кривична студија 

на случај за слушателите што се определени за судии и полагање на две кривични студии на 

граѓански предмети 

кривични предмети

150 430

Вкупно одржани 580 симулирани судења

Во период од 23 мај до 25 мај 2022 година, во Анталија, Република Турција, во организација 

на Правосудната академија на Турција и Агенцијата за соработка и координација на 

Република Турција - ТИКА се реализираше Меѓународна програма за обука за современи 

прашања за правото на човекови права, во чии рамки беше одржан и натпревар на кој 

учествуваа претставници од правосудните академии на Северна Македонија, Србија, 

Романија, Бугарија, Албанија, Босна и Херцеговина и Турција предводени од нивните 

ментори. Првото место им припадна на слушателите од седмата генерација на Академијата 

за судии и јавни обвинители на Северна Македонија и нивниот ментор, проф. д-р Наташа 

Габер Дамјановска, директорка на Академијата.  

случаи за слушателите што се определени за јавни обвинители. Во насока на доследно 

почитување на законите, особено Законот за спречување на судир на корупција и судир на 

интереси, како и при спроведувањето на сите претходни испити, за да се елеминираат 

можните неправилности при спроведувањето на завршниот испит, Академијата испрати 

Укажување од директорот до сите институции што се инволвирани во процесот на 

спроведување на завршниот испит – до Управниот одбор, Комисијата за завршен испит, 

Програмскиот совет и до фирмата задолжена за спроведување на електронското тестирање 

(INFINITY ENERGY ITSS DOOEL). Овие писма, Академијата ги испрати и до Државната Комисија за 

спречување на корупција и судир на интереси, како и до Генералниот секретаријат на Владата 

на РСМ, како институција што е задолжена за координирацијата на активностите помеѓу 

системот за електронско  дотестирање и институциите корисници. На денот на полагањето на 

писмениот дел од испитот, кандидатите влечеа и ждрепка за усниот дел од испитот.  

Полагањето на усниот дел на завршниот испит се спроведе на 24, 25 и 26 декември 

2022 во просториите на Академијата за судиите и јавни обвинители.  Изборот на усните 

прашања за секој слушател се вршеше по електронски пат на начин што слушателите се 

најавуваа со пристапен код на електронскиот систем, при што софтверот на електронскиот 

систем по случаен избор определуваше две прашања за слушателот и тоа: слушателите 

определени за судии добиваа едно прашање во врска со студијата на случај од граѓанскиот 

судски предмет кој го решавале во текот на полагањето на писмениот практичен дел од 

завршниот испит и едно прашање во врска со студијата на случај од кривичниот судски 

предмет кој го решавале во текот на полагањето на писмениот практичен дел од завршниот 

испит. Слушателите определени за јавни обвинители добиваа две прашања во врска со двете 

студии на случај од кривичните судски предмети кои ги решавале во текот на полагањето на 

писмениот практичен дел од завршниот испит. Сите слушатели исто така одговараа по едно 

општо правно прашање и прашање од етика за оценувањето на ставовите и односот кон 

професионалното и етичкото вршење на судиската и јавно обвинителската функција. 

Комисијата на 28.12.2022 година година изврши сумирање на бодовите од двата дела 

на завршниот испит (писмениот дел и усниот дел) со што го утврди вкупниот резултат од 

завршниот испит за сите слушатели. Прелиминарната ранг-листа од Полагањето на завршниот 

испит број 10-482/3 беше објавена на 28.12.2022 година. По ова, кандидатите имаат право на 

приговор против резултатите од завршниот испит до Комисијата за завршен испит.  

Осма генерација слушатели  
 

Најголемиот предизвик со кој се соочи Академијата во тековната 2022 година беше 

приемот на осмата и најбројната генерација слушатели што ја имала Академијата од своето 

основање до денес. Осмата генерација слушатели во почетна обука ја соочинуваат вкупно 97 

слушатели.  

По долготраен процес, што траеше повеќе од една и пол година и по завршување на 

управно судската постапка пред Управниот и Вишиот Управен суд, Комисијата за приемен 

испит при Академијата за судии и јавни обвинители „Павел Шатев“  ја изготви конечната ранг-

листа за приемот на нови 97  (деведесет и седум) слушатели на почетната обука во 

Академијата.  

Теоретската настава за осмата генерација почна на 16 мај 2022 година и иста се 

спроведува во период од 9 месеци. Заради професионално и ефикасно извршување на 

судиската/обвинителската функција, за реализација на програмата за почетна обука,  

ангажирани се едукатори од различен профил, домашни и странски, и тоа покрај судии и јавни 

обвинители од сите инстанции, вклучени се и професори од правните и од другите факултети, 

потоа државни службеници од Министерството за правда од областа на правосудството и 

меѓународна соработка, како и од секторот на владиниот агент, адвокати и други државни 

органи и институции – партнери во обуките (Министерство за внатрешни работи, 

Министерство за труд и социјална политика, Државната комисија за спречување корупција, 

Бирото за јавни набавки,  сите органи на управата со формирани прекршочни комисии, 

Комисијата за заштита на правото на слободен пристап до информации од јавен карактер, 

Организацијата за заштита на потрошувачите и други), потоа психолози, психијатари, доктори 

по судска медицина, експерти по компјутерски криминал, судски вештаци, ИТ-експерти, 

експерти по странски јазици, новинари, претставници на НВО што се занимаваат со прашања 

од областа на заштита на човековите права, особено од областа на заштита на жртвите и 

ранливи категории, семејно насилство, дискриминација и сл. нотари, извршители, медијатори 

итн. 

 

 

VI  КОНТИНУИРАНА ОБУКА 
 

Меѓу предвидените мерки и активности за реализација на главните приоритети за 

пристапување во ЕУ е и реализацијата на планот за континуирана обука на судиите и јавните 

обвинители, активност што Академијата континуирано ја спроведува, нудејќи им на судиите и 

јавните обвинители обуки за прашања и теми од областа на нивната специјалност, а следејќи 

ги најновите измени во националната законска легислатива, но и најновите случувања, измени 

во регулативата, како и праксите на институциите и телата на Европската Унија и Советот на 

Европа.  

Реализацијата на програмата за континураната едукација на судиите и јавните 

обвинители е најопсежниот сегмент од работењето на Академијата, ако се има предвид 

големиот број странски партнери и поддржувачи на Академијата низ чии проекти се 

остваруваат најголемиот дел од активностите што се поврзани со унапредувањето на 

вештините и знаењата на правните практичари во однос на европската легислатива, на 

меѓународните стандарди, но исто така, голем е бројот и на домашните институции и на 

невладиниот сектор со кои Академијата работи на реализација на активности со кои ќе се 

пресретнат потребите на судиите и јавните обвинители.  

БРОЈ НА ОБУКИ ВО ИЗВЕШТАЈНИОТ ПЕРИОД 

 

Во периодот од  1 јануари 2022 година до 31 декември 2022 година во организација на 

Академијата реализирани се вкупно 227 обуки со учество на 5574 учесници, од кои 1441 

учесници се судии, 651 јавни обвинители, 2529 стручни соработници, 80 судии поротници, 408 

слушатели на почетна обука и 465 други учесници што се вработени во министерствата или во 

други домашни институции, организации, во невладиниот сектор, коишто беапоканети од 

страна на Академијата, а кои работат во области што се поврзани со содржината на обуката.  

Во согласност со својата основна дејност, во чии рамки влегуваат и обуките што се 

наменети за судските и за јавнообвинителските службеници, за стручната служба во судовите 

и обвинителствата, за раководните службеници и стручно административните работници, во 

Академијата, во периодот од 1 јануари 2022 година до 31 декември 2022 година, се 

реализирани вкупно 21 обука за судските и за јавнообвинителските службеници, со учество на 

вкупно 1014 учесници, од коишто 946 се судски службеници, 43 се јавнообвинителски 

службеници, 18 се судии, 10 се полициски службеници и 7 други. 

 

ОРГАНИЗАЦИЈА И СОДРЖИНА НА ОБУКИТЕ 

 

Од вкупно реализираните 227 обуки во извештајниот период, 106 обуки беа во 

самостојна организација на Академијата, додека 121 обукa Академијата ги организираше со 

соработка и кофинансирање со други домашни и странски проекти, здруженија, организации и 

институции. 

Од вкупно реализираните 227 обуки во извештајниот период, 46 обуки се од областа на 

граѓанското право, 80 обуки од областа на кривично право, 3 обуки од областа на 

прекршоците, 16 обуки беа посветени на граѓанска и кривична материја заедно, 3 обуки на 

граѓанска и трговска материја заедно, 9 од областа на трговското право, 13 обуки од областа на 

управно право, потоа 21 специјализирана обука и 36 општи обуки. 

За успешна реализација на обуките спроведени во текот на извештајниот период, свој 

придонес дадоа вкупно 222 едукатори, од кои 75 странски експерти и 147 домашни експерти. 

 

МЕТОДОЛОГИЈА И ФОРМИ НА ОБУКИТЕ 
 

Во поглед на наставната методологија и формите, Академијата ги спроведе обуките во 

вид на семинари, работилници, конференции, тркалезни маси, со употреба на најсовремени 

методи и техники и со фокус на практичниот аспект на наставата. 

Во поглед на структурата на целните групи (учесници на обуките), беше применет 

принципот на интердисциплинарни обуки со учество на главните целни групи – судии и јавни 

обвинители, но и други учесници со кои заедно се спроведуваа обуките, и тоа со: 

Министерството за внатрешни работи, Управата за финансиска полиција, Управата за 

спречување перење пари и финансирање тероризам, Центарот за социјални работи, 

прекршочни комисии на органите на управа,  Адвокатската комора, Нотарската комора, 

Комората на медијатори, Комората на извршители, Дирекцијата за заштита на лични 

податоци, Државниот пазарен инспекторат, Институтот за судска медицина, Бирот за судски 

вештачења и др. 

Во поглед на структурата на обуките, продолжи организирањето на обуките според 

областите на работење на судиите и јавните обвинители – кривично право, граѓанско право, 

трговско право, работни спорови, малолетници, потоа од областа на борбата против 

организиран криминал, корупција и новите форми на софистициран криминал, родова 

рамноправност, обуки за меѓународно право и право на ЕУ, интелектуална сопственост, како и 

обуки за комплементарните и општите теми – медијација, етика, комуникациски вештини, 

управување со предметите, односи со медиумите итн. 

 

СПЕЦИЈАЛИЗИРАНИ ОБУКИ 

 

Посебни обуки се спроведени за претседателите на судовите и јавните обвинители на 

јавните обвинителства, тркалезни маси за судиите од сите четири апелациски судови со судии 

од Врховниот суд за усогласување на судската пракса на целата територија на Република 

Северна Македонија, и тоа како за судиите од кривичните оддели, така и за судиите на 

граѓанските оддели, за Советот на јавните обвинители, како и за одделни области од значење 

за ефикасно и професионално извршување на судиската и јавнообвинителската функција.  

Академијата за судии и јавни обвинители, во согласност со Каталогот за обуки за 2022 

година, организираше онлајн советување на тема „Управување, одржување и расходување на 

сретствата и предметите во сопственост на единките корисници на буџетските средства“, што 

се одржa на 1 април  (петок) 2022 година, преку ЗООМ-платформата, а кое беше наменето за 

претседатели на судови, јавни обвинители на јавните обвинителства ССРСМ и СЈОРСМ.  

Исто така, во согласност со Каталогот за обуки за 2022 година, Академијата 

организираше и онлајн советување на тема „Презентирање на модели за усогласено 

определување на висината на судскиот паушал и поуспешна наплата на истиот“, што се одржa 

на 1 јуни  (среда) 2022 година, преку ЗООМ-платформата, а коешто беше наменето за 

претседателите на судовите и за членовите на Судскиот совет на Република Северна 

Македонија. 

Воедно, а во согласност со Каталогот, беше организирано и онлјан советување на тема: 

„Критериуми за оценка на јавнообвинителските службеници“, што се одржа на 03 јуни 2022 

година (петок), преку ЗООМ-платформата, и со кое беа опфатени јавните обвинители на 

Јавните обвинителства и членовите на Советот на јавни обвинители на Република Северна 

Македонија. 

Академијата, во согласност со законот за судови, спроведе и 2 дводневни 

специјализрани обуки за новоизбраните судии-поротници, коишто по завршувањето на 

обуката добија и потврда за завршена обука. Во рамките на обуките учествуваа вкупно 80 

судии поротници од сите апелациони подрачја.  

 

ОБУКИ ОД ОБЛАСТА НА КРИВИЧНОТО ПРАВО 
 

Во согласност со каталогот за обуки за 2022 година Академијата реализирашe вкупно 80 обуки 

од областа на кривичното право. Во рамките на овие обуки беа обработувани теми од 

Кривичниот законик (кривични дела против: животната средина, здравјето на луѓето, 

културното наследство, половата слобода, компјутерски криминал, криптовалути, корупција, 

криминал од омраза, конфискација), од Законот за кривична постапка (права на обвинетите, 

заштита на сведоци, ПИМ, техники на пишување пресуди и обвиненија, изведување докази, 

вештини на водење кривична постапка, принцип на опортунитет, следење на комуникациите, 

притвор, мерки на претпазливост), од Законот за меѓународна соработка во кривична 

материја, од Законот за правда за децата, од Закон за прекршоците, како и теми што се 

однесуваат на гонењето организиран криминал и корупција (финансиски истраги, перење 

пари, трговија со луѓе), на Истанбулската Конвенција и  релевантни членови од ЕКЧП. 

ОБУКИ ОД ОБЛАСТА НА ГРАЃАНСКОТО ПРАВО 
 

Во насока на унапредување на вештините и знаењата на судиите од областа на 

граѓанското право, Академијата организираше повеќе едукативни настани со кои беа опфатени 

судиите од граѓанските оддели. Обработуваните теми се однесуваа на материјалното право, 

конкретно од областа на стварното право (стекнување без основ, сопственост, право на 

службеност), облигационото право (надомест на штета, склучување договори, ), семејното 

право (имотно-правни спорови), наследно право (расправање на оставина), трудово право 

(договор за вработување, мобинг, парични побарувања), теми од областа на интелектуалната 

сопственост, како и на процесното право, односно парнична постапка (техники на пишување 

пресуди, трошоци, докази во парнична постапка, медијација, побивање должнички правни 

дејствија, главна расправа), вонпарнична постапка (судски депозити, нужен дел), 

обезбедување на побарувањата (присилно извршување), постапка за извршување, 

дискриминација, правда за децата и други актуелни теми. 

 

ОБУКИ ОД ОБЛАСТА НА УПРАВНОТО ПРАВО 
 

За судиите и советниците од Вишиот управен суд и Управниот суд беа спроведени 13 

обуки во согласност со нивните потреби, во насока на разрешување на дилемите и спорните 

прашања што произлегуваат од нивното секојдневно постапување по предметите од 

управната материја. Обуките што беа реализирани, се однесуваа на теми од областа на азилот 

и човековите права, на индустриската сопственост, на јавните набавки, на имотно – правната 

област, на ЗОУП и ЗУС, на даночното право и од областа на конкуренцијата. Дел од обуките беа 

во самостојна организација на Академијата, а дел беа организирани во соработка со 

Комисијата за заштита на конкуренцијата, со Советот на Европа, со ОБСЕ и УНХЦР. 

 

ОБУКИ ПОСВЕТЕНИ НА ОДДЕЛНИ ЧЛЕНОВИ ОД ЕВРОПСКАТА КОНВЕЦИЈА 
ЗА ЧОВЕКОВИ ПРАВА И ПРАВОТО НА ЕУ 
 

Академијата за судии и јавни обвинители со цел да продуцира квалитетна програма за 

континиурана обука и за да понуди содржини што ќе бидат од интерес и значење за 

кариерниот развој на судиите и јавните обвинители, во чекор ги следи настаните на 

европската и на меѓународна сцена во правната област, особено во период кога Северна 

Македонија го започна скрининг-процесот со Европската Унија и го отвори Поглавјето 23.  

Оттука, спроведувањето на обуки посветени на правото на ЕУ и на одделните членови на 

Европската конвенција за човекови права која најчесто се презентира преку почитување и 

имплементирање на судската праска на ЕСЧП од страна на националните судови во тековната 

2022 година реализираше вкупно 40 обуки на кои се посвети внимание и на Конвенцијата, и 12 

обуки на кои беа дискутирани, презентирани и разработувани различни аспекти од актуелната 

европска легислатива.  За успешна реализација на овие обуки, беа ангжаирани домашни и 

странски експерти. 

Покрај сите погoреспоменати реализирани обуки, Академијата во тековната 2022 

година успешно и целосно ги реализираше предвидените активности што се содржани во 

програмата за континуирана едукација, при што беа опфатени многу повеќе теми, кои се 

достапни на веб-страницата на Академијата, во делот што е посветен на континуираната обука.  

VII  СОРАБОТКА СО ДОМАШНИ ОРГАНИ, ОРГАНИЗАЦИИ И ИНСТИТУЦИИ 
 

Во 2022 година, Академијата ја продолжи успешната соработка со домашните органи, 

организации и со други институции и здруженија. Поддршката од националните институции ја 

истканува вредноста и ја зацврстува улогата на Академијата во правосудниот систем на 

Северна Македонија. Заложбите и целите се заеднички, бидејќи владеењето на правото 

претставува столб на едно демократско општество. За да ги реализира успешно своите 

активности, Академијата ја продолжи соработката со Врховниот суд на РСМ, со Јавното 

обвинителство на РСМ, како и со Судскиот совет на РСМ, со Советот на јавните обвинители на 

РСМ, со Министерството за правда, со Секретаријатот за европски прашања, со 

Министерството за внатрешни работи, како и со другите министерства, државни органи и 

институции со кои Академијата има заеднички професионален интерес.  

На планот на организација на заеднички обуки, Академијата ја продолжи успешната 

соработка и со Здружението на судиите на Република Северна Македонија и со Судско-

медиумскиот совет,  со Здружението на јавните обвинители на Република Северна 

Македонија, со Адвокатската комора, со правните факултети, со Полициската академија, со 

Институтот за судска медицина и криминалистика, со Заводот за индустриска сопственост, со 

Државната комисија за спречување корупција, со Дирекцијата за заштита на лични податоци, 

со Коморите на нотарите, со извршителите, стечајните управници и со медијаторите, во насока 

на унапредување на знаењата, на размена на искуства и зајакнување на соработката меѓу овие 

целни групи, како и со Комисијата за заштита на конкуренцијата и Комисијата за хартии од 

вредност. 

Истовремено, продолжи соработката на планот на обуките и со невладините 

организации и тоа со Коалицијата „Сите за правично судење“, со Македонското здружение на 

млади правници, со Институтот за европска политика и со  Центарот за правни истражувања и 

анализи. 

Со ваквиот мултидисциплинарен пристап се обезбедува поголема поддршка и 

вклученост на сите органи, организации и институции и на цивилното општество со допирните 

точки со правосудството за успешна реализација на правосудните реформи. 

VIII МЕЃУНАРОДНА СОРАБОТКА 
 

Во доменот на меѓународната соработка, Академијата интензивно е вклучена во 

организација на тренинг-активности со повеќе проекти, во разни сегменти се интензивира 

соработката со школите за правосудна обука од други држави, а со некои од нив соработката е 

официјализирана и преку потпишување меморандуми за соработка. 

Продолжи и праксата на вклучување судии, јавни обвинители, слушатели за судии и 

јавни обвинители, како и претставници на органите на Академијата, на Судскиот совет и на 

Советот на јавни обвинители на Република Северна Македонија, во студиски посети, 

меѓународни обуки, размени, состаноци, работилници и конференции во странство. 

 

АКТИВНОСТИТЕ НА АКАДЕМИЈАТА ВО РАМКИТЕ НА ЕЈТН 
 

Во насока на успешно спроведување на реформскиот процес во правосудството на 

РСМ, притоа имајќи ги предвид препораките што произлегуваат од Стратегијата, од Акцискиот 

план, од препораките на Прибе, од мисијата за оценување на Инструментот на ЕУ за техничка 

поддршка ТАИЕКС, од анализите што се спроведени од страна на Мисијата на ОБСЕ во Скопје, 

како и од оние што се посебно изработени за Академијата, меѓу кои и: Анализата на 

актуелното позиционирање на институцијата и нејзината улога во обуката на правосудниот 

кадар, во соработка со Мисијата на ОБСЕ и  Функционалната анализа за работата на 

Академијата изготвена од Центарот за правни истражувања и анализи (ЦПИА) со поддршка на 

Амбасадата на Велика Британија, се клучен елемент за надградување и проширување на 

знаењата на правните практичари во РСМ од областа на еврпското Aquis. Имено, процесот на 

хармонизација на националното право со правото на ЕУ е вистински предизвик за земјите 

членки, со оглед на фактот дека секоја земја има свој постоечки правосуден систем којшто 

долги години функционирал на одреден начин и сега истиот треба да се промени. 

Добар пример за да функционира сето погоренаведено и да се развива е секако 

Европската мрежа за правосудна обука (EJTN) со која Академијата има долгогодишна и 

успешна соработка. Соработката помеѓу Академијата за судии и јавни обвинители „Павел 

Шатев“ и Европската мрежа за судска обука (EJTN) започна во 2007 година, кога Академијата се 

стекна со статус на набљудувач. Од тој момент до денес, Академијата е вклучена во сите 

активности и програми на ЕЈТН. Првите две години, учеството на Академијата не 

предизвикуваше финансиски импликации, но потоа од страна на EJTН  беше одлучено дека на 

ваков начин може да партиципраат само земјите членки на ЕУ. Во 2011 година на Академијата 

и беше дадено право, во рамките на Програмата за размена, да учествува и при размена на 

судии на врховните судови. И покрај тоа што поради финансиски импликации и неможност 

Академијата  финансиски да го поддржи учеството на судии и јавни обвинители во 

активностите и програмите на ЕЈТН, Академијата не се откажа од соработка и учеството  на 

обуки каде што ЕЈТН беше коорганизатор. Со појавата на светската здравствена пандемија 

предизвикана од вирусот Ковид 19 во 2020/2021 година сите активности на ЕЈТН се одвива 

онлајн, но интересот на националните судии и јавни обвинители не се намали, туку 

продоложи со ист интензитет што докажува дека обуките што се организираат во рамките на 

ЕЈТН се значајни за унапредувањето на вештините и знаењата во однос на правото на ЕУ.  

Значајно е да се напомене дека Академијата секоја година  добива Каталог за обуки на 

ЕЈТН, како и повици за учество во Програмата за размена. Истите редовно се објавуваат на веб-

страницата на Академијата за судии и јавни обвинители. 

Во 2022 година Академијата продоложи да соработува со ЕЈТН и активно да ги 

промовира можностите што ги нуди оваа мрежа, а со цел да се вклучат поголем број судии и 

јавни обвинители и да бидат дел од обуките.  

Во период од 12 до 16 септември 2022 година, во рамките на соработката помеѓу 

Академијата и ЕЈТН, заменик-директорот на Академијата, судијата Илир Исени беше дел од 

програмата за размена на ЕЈТН и оствари посета на националната правосудна школа на Грција 

со седиште во Солун, Грција, и на други правосудни институции на Грција со што имаше 

можност при директна комуникација со судиите и јавните обвинители на Грција да се запознае 

со правосудниот систем на оваа земја.  

ЕВРОПСКИ ИНСТИТУТ ЗА ЈАВНА АДМИНИСТРАЦИЈА- ЕИПА 
 

Академијата и ЕИПА имаат успешна повеќегодишна соработка којашто се развива 

континуирано и придонесува за зајакнување на вештините на правните професионалци преку 

спроведувањето на едукативни настани со фокус на европската легислатива.  

Во таа насока, на почетокот на декември 2022 година се одржа и работен состанок со 

преставниците од ЕИПА, на кој се разгледуваа можностите за развивање на нов курикулум за 

воведување на задолжителна обука за правото на ЕУ во рамките  на програмата за почетна 

обука како дел од третиот модул  ̶  Меѓународно право, за реализација на обуки за обучувачи 

со коишто ќе бидат опфатени постојните судии и јавни обвинители кои по завршувањето на 

овие обуки ќе станат дел од тимот на обучувачи на Академијата за одредени теми од правото 

на ЕУ. Претставниците понудија повеќе различни правни теми што беа претставени преку 

седум компоненти коишто во 2023 година треба да се имплементираат во програмите на 

Академијата за почетна и контиунирана обука.  

Исто така, со цел да се обезбеди континуитет во едукацијата што ќе ја остваруваат 

обучувачите на Академијата, беше договорено од страна на ЕИПА да се изготви и еден вид 

прирачник, како помош на обучувачите при изведувањето на обуките.  

Во тековната 2022 година беа реализирани две обуки од Каталогот за обуки на ЕИПА за 

следниве теми: „Интеракција меѓу единствениот пазар на ЕУ и приципите на правата на 

конкурецијата“ и „Основи на заштита на личните податоци“. 

АМБАСАДА НА САД / ПРОГРАМА ОПДАТ 
 

Амбасадата на САД во Северна Македонија преку своите програми, посебно преку 

Програмата ОПДАТ, дава континурана поддршка на работата на Академијата, заради 

унапредување на правосудниот систем на Северна Македонија преку усовршувањето на 

знаењата на судиите и јавните обвинители. Амбасадата на САД е еден од најсилните партнери 

на Академијата со чијашто помош Академијата цела една деценија успешно ја остварува 

својата мисија. Поддршката што ја обезбедува Амбасадата на САД не се огледува само во 

реализацијата на бројните едукативни настани, спроведените студиски посети итн., туку и 

преку обезбедување на финансиска поддршка за развој на клучните сегменти од работењето 

на самата институција, како што е развојот на веб-страницата, на ИТ-опремата и сл.  

Во 2022 година при соработката со Прогамата ОПДАТ при Амбасадата на САД, Академијата 

ги реализираше следниве позначајни настани:  

- Онлајн работилница на тема: „Кривичен прогон на кривични дела против животната 

средина: загадување на воздухот“. 

- Онлајн работилница на тема:  „Соработници на правдата“. 

- Онлајн обука на тема: „Конфискација на имот и имотна корист“, која се реализираше 

преку платформата ZOOM и истата беше наменета за судиите, јавните обвинители, но  

и за слушателите на почетна обука во Академијата 

До Академијата, пристигна покана од канцеларијата на Министерството за правда на САД 

(ОПДАТ) и од Бирото за меѓународна борба против наркотици и спроведување на законите 

(INL) за учество на онлајн обука за дигитални докази за судии и обвинители од Албанија, Босна 

и Херцеговина, Хрватска, Косово, Црна Гора, Северна Македонија и Србија. Обуката се 

реализираше онлајн на платформата ZOOM на 7 април 2022 година. Програмата беше 

поддржана од Меѓународната програма на ОПДАТ за компјутерско хакирање и интелектуална 

сопственост (ICHIP) и од Хрватската правосудна академија (CJA) - Регионален центар за 

правосудна обука за Компјутерски  криминал. 

- Две обуки на тема: „Вештини за водење на постапка“ 

- Една обука на тема: Non Bis idem  во праксата на ЕСЧП 

Во извештајниот период беа реализирани и обуки посветени на судската ефикасност, на 

перењето пари, на дигиталните докази итн. 

 Воедно, CLDP Програмата на Одделот за трговија и трговско право на САД во период од 

6 до 9 септември 2022 година во Тиват, Република Црна Гора организираше регионална 

конференција под наслов: Царински прекршоци/Царински кривични дела (криумчарење и 

царинска измама), на која, преку соработката на Академијата со Амбасадата на САД во 

Република Северна Македонија, им беше овозможено учеството на судии и јавни обвинители 

од нашата држава. На конференцијата присуствуваа царински службеници од различни 

царински канцеларии од регионот како и судии, јавни обвинители и други правни 

професионалци кои постапуваат по предмети од оваа област. Програмата е насочена кон 

размена на искуства и разбирање на техничките процеси помеѓу царинските службеници, 

судиите и јавните обвинители во однос на заплената на стока на граница и на правнитете 

процеси што следат потоа. Специфичните теми за царината ги вклучуваат и таргетирањето и 

заплената на фалсификувана и пиратска стока и комуникација со органите коишто се надлежни 

да постапуваат при вакви случаи.  

Академијата и Амбасадата на САД, со цел да ги зајакнат капацитетите на судиите и 

јавните обвинители за поефикасно извршување на правдата и за доследна примена на 

законите, во 2022 година преку програмата Оупен Ворд (Open World), на вкупно 20 судии и 

јавни обвинители им овозможија да остварат студиска посета на дел од институциите на САД 

што се надлежни за спроведувањето на правдата во САД и преку директни средби со своите 

колеги да разменат мислења и искуства.  

 

УНИЦЕФ - ДЕТСКИ ФОНД НА ОБЕДИНЕТИТЕ НАЦИИ 

Во текот на ноември 2021 година беше организирана обука за обучувачи за правда за 

децата. Обучувачите коишто беа обучени во ноември добија дополнително менторство за да 

можат следните обуки што ќе бидат поддржани  од УНЦИЕФ  (за повеќе од 200 

професионалци), да бидат спроведени од нивна страна.  Во консултација со 

интернационалните експерти беше заклучено дека има потреба од зголемување на бројот и 

обука на дополнителни судии и јавни обвинители за да се опфати поголема група 

професионалци во иднина и да се обезбеди одржливост на обуките. Во таа насока, во април 

2022 година се организираше втора обука за обучувачи со кои беа опфатени: еден судија на 

Основниот суд Битола, еден судија на Основниот кривичен суд Скопје, еден јавен обвинители 

од ОЈО Скопје и еден јавен обвинители од ОЈО Штип.  

Академијата за судии и јавни обвинители во соработка со Македонското здружение на 

млади правници и со УНИЦЕФ во текот на мај 2022 година организираше 3  мултисекторски  

дводневни обуки на тема: „Правда за децата“. На обуките учествуваа полициски службеници, 

социјални работници, судии, јавни обвинители, адвокати и медијатори за постапување со деца 

жртви, деца сведоци и деца во конфликт со законот. 

 

МИСИЈАТА НА ОБСЕ ВО СКОПЈЕ 
 

Мисијата на ОБСЕ во Скопје и Академијата се долгогодишни партнери коишто имаат 

успешна соработка во спроведувањето на заеднички активности што се насочени кон 

унапредување на правосудниот систем преку развојот на едукативните процеси во 

Академијата, со посебен фокус на спроведување на обуки во рамките на програмата за 

континуирана едукација на актуелни теми што најчесто ја допираат европската легислатива и 

меѓународните стандарди, коишто се релевантни за владеењето на правото, за промоција на 

човековите права и слободи и најважно од се, за судската пракса на Европскиот суд за 

човекови права. Најголем дел  активностите во тековната 2022 година се реализираа преку 

Одделот за човечка димензија (Human Dimension Department) на Мисијата на ОБСЕ, со кој 

Академијата, на почетокот на 2022 година направи план за реализација, во чии рамки беа 

остварени следниве поважни настани:  

- Во април 2022 година беше реализирано советување на тема „Подигнување на свеста и 

градење ефективна комуникација помеѓу органите за спроведување на законите и 

Еврејската заедница на Северна Македонија“. Советувањето беше организирано во 

соработка со Мисијата на ОБСЕ во Скопје, со Канцеларијата за демократски институции 

и човекови права (ОДИХР), со Светскиот еврејски конгрес, со Европската комисија и со 

Меморијалниот центар на холокаустот на евреите во Северна Македонија. На настанот 

учествуваа троца јавни обвинители и еден судија од редот на Академијата. 

- Академијата за судии и јавни обвинители и Мисијата на ОБСЕ во Скопје, на 2 и 3 јуни 

2022 година, во хотелот Арка организираа обука за истражување и гонење предмети 

од компјутерски криминал, која е наменета за судии и јавни обвинители од сите 

апелациони подрачја. Со поздравно обраќање, почетокот на обуката го најавија 

директорката на Академијата, проф. д-р Наташа Габер-Дамјановска и претставникот на 

Мисијата на ОБСЕ во Скопје. Обуката беше спроведена од страна на обучувачите: Искра 

Хаџи Василева, јавна обвинителка; Марјан Стоилковски, истражител; и консултантот 

Мик Џејмисон. 

- Академијата за судии и јавни обвинители „Павел Шатев“ во соработка со Мисијата на 

ОБСЕ во Скопје и УНХЦР организираше и тркалезна маса во врска со управните спорови 

и човековите права (право на бегалците и практика). Тркалезната маса се одржа на 6 и 

7 јуни 2022 година во хотелот Лимак во Скопје. Главни теми на тркалезната маса беа 

одлучувањето во полна јурисдикција во предметите за азил и одлучувањето по тужби 

во случај на ограничување на слободата на движење (притворање) на барателите на 

азил и владеењето на правото, со осврт на европските стандарди. Исто така, беше 

даден осврт на примената на судската пракса на Судот на правдата на Европската 

Унија. Траклезната маса беше наменета за судиите од Вишиот управен и од Управниот 

суд во Република Северна Македонија. 

- Во периодот од 5 до 7 јули 2022 година, беше организирана обука на обучувачи за 

криминал од омраза, наменета за судиите и за полициските службеници, а целта на 

истата беше да се подигне свеста кај судиите за криминалот од омраза и да се 

обезбеди ефикасна имплементација на ревидираната легислативата, притоа 

користејќи ги лекциите научени од ОДИХР ПАХСТ (ODIHR PAHCT). Во наредниот период, 

заклучно со октомври/ноември 2022 година, беа реализирани уште три тридневни 

обуки посветени на криминалот од омраза. Реализацијата на оваа Програмата е во 

рамките на потпишаниот Меморандум помеѓу Академијата, Мисијата на ОБСЕ во 

Скопје и Јавното обвинителство на Република Северна Македонија. 

- Во согласност со ставовите изразени од страна на корисниците на континурата обука, 

што се презентирани во Функционалната анализа изработена од страна Мисијата на 

ОБСЕ и Академијата, нотиран е голем интерес кон јуриспруденцијата на ЕСЧП, како и 

изразена потреба од нови обуки кои ќе бидат фокусирани на Европската конвенција за 

човекови права и на праксата на Европскиот суд за човекови права, со цел уште повеќе 

да се подигне свеста и квалитетот во работата на судиите и јавните обвинители. Од 

овие причини, со поддршка на Мисијата на ОБСЕ беше изготвен и наставен план 

(курикулум) за обуки за извршување на пресудите на ЕСЧП наменет за почетната и 

континураната обука на Академијата.  

- Во период од 10 до 12 ноември 2022 година, Академијата и Мисијата на ОБСЕ 

организираа обука наменета за претседателите на судовите, за шефовите на јавните 

обвинителства и за портпаролите на судовите и јавните обвинителства на тема: 

„Зајакнувањето на комуникациските вештини и вештините за односи со јавност“ на која 

свои излагања имаа: Огнен Јаневски, главен уредник и водтел во ТВ 24 и Васко 

Маглешов, новинар во Призма, Балканската истражувачка мрежа БИРН за Северна 

Македонија, а свое поздравно обраќање имаше директорката на Академијата, проф. д-

р Наташа Габер-Дамјановска.  

- Во рамките на оваа соработка Академијата на 9 ноември 2022 година беше домаќин на 

правосудната делегација од Узбекистан, која беше во дводневна посета на Северна 

Македонија, а покрај запознавањето со правосудниот систем на нашата земја една од 

темите на кои се диксутираше и за која покажаа интерес претставниците од Узбекистан 

беше родовата димензија и правата на жените.  Со поздравен говор на пречекот во 

канцелариите на Мисијата на ОБСЕ, преку видеоконференциска врска присутните ги 

поздрави заменик-директорот на Академијата, судијата Илир Исени кој говореше за 

родовата еднаквост во правосудниот систем на Република Северна Македонија. Во 

просториите на Академијата, делегацијата беше пречекана од страна на директорката 

на Академијата, проф. д-р Наташа Габер-Дамјановска, која ги детално запозна со 

работата, структурата и со организацијата на Академијата и со нејзината улога во 

правосудството на нашата држава.  

 

 

ОБРАЗОВАНИЕ ЗА ЧОВЕКОВИТЕ ПРАВА ЗА ПРАВНИ ПРОФЕСИОНАЛЦИ 
(HUMAN RIGHTS EDUCATION FOR LEGAL PROFESSIONALS)- HELP 

Европската програма за образование за човекови права за правни професионалци 

(HELP) ги поддржува земјите членки на Советот на Европа во имплементација на Европската 

конвенција на сите национални нивоа, во согласност со Препораката на Комитетот на 

министри (2004), со Интерлакен-декларацијата од 2010, со Брајтон-декларацијата од 2012 

година и со Бриселската декларација од 2015 година. Целта е зајакнување на капацитетите на 

судиите, обвинителите и правните практичари во сите 47 земји членки за имплементирање на 

Конвенцијата. Академијата има успешно воспоставена соработка со ХЕЛП (HELP) и во рамките 

на оваа соработка во тековната 2022 година беа реализирани следниве активности:  

Академијата, во соработка со Советот на Европа „Хоризонтален инструмент за Западен 

балкан и Турција 2019 - 2022“ и со УНХЦР, организираа онлајн регионален ХЕЛП-курс на тема: 

„Азил и човекови права“ што се одржa на 27 јануари 2022.  

Исто така, Академијата за судии и јавни обвинители во рамки на соработката со Советот на 

Европа и ХЕЛП реализираа регионална презентација на курсот ХЕЛП на тема „Судско 

аргументирање и човекови права“, што беше организирана од страна на Генералниот 

директорат за човекови права и владеење на правото. Курсот се одржи преку онлајн 

платформа.    

Понатаму, Академијата и ХЕЛП, на 5 октомври 2022 година организираа курс на тема 

Биоетика, кој се реализираше преку ХЕЛП е-платформата, а истиот беше наменет за судии, 

јавни обвинители и за претставници на лекарската комора на Република Северна Македонија. 

Тутори на курсот беа проф. д-р Наташа Габер-Дамјановска, директорка на Академијата за 

судии и јавни обвинители и м-р Габриела Гајдова, судијка на Основен суд Велес.  

На 7 октомври 2022 година, во рамките на оваа соработка беше одржан курс ХЕЛП на 

тема „Стандарди на КСТ“ со кој  беа опфатени судии, јавни обвинители, претставници на 

Министерството за правда.  

Академијата за судии и јавни обвинители во соработка со Советот на Европа, со 

„Образование за човекови права за правните професионалци“, со Програмата ХЕЛП 

организираше два онлајн курса ХЕЛП за „Животната средина и човековите права“ и за 

„Работничките права“ што се одржаа на 16 мај 2022 година и истите беа наменети за 

слушателите од седмата генерација во почетната обука на Академијата. 

 

ХОРИЗОНТАЛЕН ИНСТРУМЕНТ ЗА ЗАПАДЕН БАЛКАН И ТУРЦИЈА – 

 ЈУФРЕКС 2  (JUFREX 2) 

„Хоризонтален инструмент за Западен Балкан и Турција 2019-2022“ е заедничка 

иницијатива на Европската Унија и на Советот на Европа која им овозможува на своите 

партнери да ги остварат планираните агенди за реформи во областа на човековите права, за 

владеењето на правото и демократијата и за да бидат во согласност со европските стандарди, 

онаму каде што е тоа применливо, во рамките на процесот на проширување на ЕУ. Оваа 

тригодишна програма опфаќа проекти во Албанија, Босна и Херцеговина, Црна Гора, Северна 

Македонија, Србија, Турција и Косово*, кои ги имплементира Советот на Европа од мај, 2019 

година. Проектот се залага за слобода на изразување и за слобода на медиумитете во 

Република Северна Македонија и придонесува за подобрувањето на примената на европските 

стандарди на ова поле. Надградувајќи се на резултатите и искуствата од претходната фаза, 

Проектот продолжи да соработува со експерти и со одговорните за примената на овие 

стандарди: со судии, обвинители, адвокати, полициски службеници, со претставници на 

органите за регулирање на медиумите, со новинари, студенти и со други учесници во 

медиумите. Еден од клучните партнери со кои се имплементира овој проект е Академијата за 

судии и јавни обвинители. Во рамките на оваа соработка беа реализирани следниве 

активности:  

- Во средината на февруари 2022 година, во Охрид беше реализирана втората 

дводневна обука на тема: „Интернетот и слободата на изразување“. 

- Кон крајот на февруари 2022 година беше организиран онлајн ХЕЛП курс на тема: 

„Заштита и безбедност на новинарите“,  на кој покрај директорката на Академијата 

поздравни обраќања имаа и Н.Е. Дејвид Гир, амбасадор на Делегацијата на ЕУ во 

Северна Македонија, Патрик Пенинкс, раководител на Одделот за информатичко 

општество при Советот на Европа и Љубомир Михајловски, претседател на 

Адвокатската комора на Северна Македонија. 

- Како дел од оваа соработка беше изготвена и издадена публикацијата со наслов 

„Превод на значајни пресуди на Европскиот суд за човекови права за слобода на 

изразување и слобода на медумите“ во која се преведени осум пресуди на Европскиот 

суд за човекови права против други држави во кои е констатирана повреда на членот 

10 од Европоската конвенција за човекови права. Истата е објавена на Веб страницата 

на академијата: https://jpacademy.gov.mk/wp-content/uploads/2022/04/prevod-na-

znachajni-presudi-na-eschp-za-sloboda-na-izrazuvane-i-sloboda-na-irazuvane-na-

medumite.pdf  

- Во период од 17 до 21 мај 2022 година беше реализирани и петдневна обука за 

обучувачи којшто беше посветена на слободата на изразување. Оваа обука ги собра на 

едно место правните практичари, судиите, јавните обвинители и адвокатите кои 

постапуваат по предмети што се поврзани со  членот 10 од Европската конвенција за 

човкови права и со прашања што се поврзани со слободата на изразување. 

- Во рамки на проектот ЈУФРЕКС беше реализирана регионална конференција за 

обучувачи (судии, јавни обвинители и адвокати) за слободата на изразување  на која 

https://jpacademy.gov.mk/wp-content/uploads/2022/04/prevod-na-znachajni-presudi-na-eschp-za-sloboda-na-izrazuvane-i-sloboda-na-irazuvane-na-medumite.pdf
https://jpacademy.gov.mk/wp-content/uploads/2022/04/prevod-na-znachajni-presudi-na-eschp-za-sloboda-na-izrazuvane-i-sloboda-na-irazuvane-na-medumite.pdf
https://jpacademy.gov.mk/wp-content/uploads/2022/04/prevod-na-znachajni-presudi-na-eschp-za-sloboda-na-izrazuvane-i-sloboda-na-irazuvane-na-medumite.pdf

учествуваа правни професионалци чии капацитети како обучувачи се изградени во 

рамките на Проектот, а заради придобивките што би ги имале нивните соодветни 

институции. Регионалната конференицја се одржа во Албанија, а учествуваа обучувачи 

од шесте земји пратнери во Проектот, меѓу кои и Северна Македонија.  

- Во рамките на ЈУФРЕКС е изготвена и правна анализа на тема „Слобода на изразување 

и слобода на медумите за времетраење на ЈУФРЕКС 1 и ЈУФРЕКС 2“. Анализата е 

сеопфатна и опфаќа граѓанско-правни (клевета и навреда) и кривично-правни аспекти 

(говор на омраза, кривични дела во кои се оштетени новинарите итн.).  

- Проектот ЈУФРЕКС 2 беше заокружен со настан што беше организиран на 14 декември 

2022 година  на која учествуваа членовите на Управниот одбор, како и претставници од 

сертифицирани обучувачи на ЈУФРЕКС, меѓу кои и директорката на Академијата, проф. 

д-р Наташа Габер-Дамјановска. 

Во согласност со наведеното, втората фаза на проектот беше оценета како успешна. 

Партнерите и серитфицираните обучувачи на ЈУФРЕКС остваруваат континуирана 

соработка и меѓусебно разменуваат искуства на темата, со што се потврдува 

интерпрофесионалниот живот на проектот и одржливоста која е резултат на градењето 

капацитети на клучните чинители во полето. Сето ова беше силна причина овој Проект да 

продолжи во наредна фаза, бидејќи темата е динамична и судската пракса постојано се 

надополнува.  

ЦЕНТАР ЗА ПРАВНИ ИСТРАЖУВАЊА И АНАЛИЗИ – ЦПИА  
 

Академијата за судии и јавни обвинители и во 2022 година ја продолжи заедничката 

соработка со Центарот за правни истражувања и анализи (ЦПИА), за реализација на 

активностите што се предвидени со Проектот за добро управување со животна средина. Во 

рамки на Проектот, чија цел е подобрување на  стандардите за управување со животната 

средина преку воспоставување судски и регулаторни норми и протоколи што ја регулираат 

имплементацијата на законите за животна средина во Северна Македонија, беа реализирани 

следниве активности:  

-  Во текот на февруари и март 2022 година,  беа реализирани четири обуки на тема: 

„Спроведување на еколошка правда“.  За таа цел од страна на професор на 

Универзитетот на Југоисточна Европа и професор на Факултетот за безбедност Скопје 

беше изработен Курикулум за обука на судии и јавни обвинители на оваа тема, кои 

воедно и ги спроведуваат овие обуки. 

- Една од најзначајните придобивки што се наметна како традиција е организацијата на 

средби помеѓу четирите апелациони судови и Врховниот суд на Република Северна 

Македонија, заради подетално разгледување на правните прашања од кривичната и 

граѓанската област коишто се појавиле во судската практика на апелационите судови, 

во однос на кои е потребно да се усогласат ставовите заради хармонизација на 

судската практика на Република Северна Македонија. Во таа насока на почетокот на 

јуни беше организирани средба на која се оствари широка дискусија помеѓу сите 

претставници на наведените судови, овозможувајќи изведување конкретни заклучоци 

кои се во насока кон усогласување на судската пракса во Република Северна 

Македонија. 

Реализацијата на проектните активности е финансирана од Владата на Обединетото Кралство, 

преку Британската амбасада во Скопје. 

 

ЖЕНЕВСКИОТ ЦЕНТАР ЗА УПРАВУВАЊЕ СО БЕЗБЕДНОСНИОТ СЕКТОР – 
ДЦАФ 

 

Северна Македонија отвори ново поглавје во реформите на безбедносниот и 

разузнавачкиот сектор во соработка со ДЦАФ - Женевскиот центар за управување со 

безбедносниот сектор, чии партнери и поддржувачи се Европската Унија, Кралството 

Холандија, Шведска и Швајцарија. 

За успешно спроведување на ова поглавје, раководителите на ДЦАФ и Академијата за 

судии и јавни обвинители, на 18.11.2021 година потпишаа Договор за соработка, чија цел е 

поддршка на едукативните процеси во правосудството, во чии рамки, во тековната 2022 

година се реализираа следниве активности:  

- На 25.2.2022 година се одржа првиот состанок на Правосудната управувачка група во 

рамките на Програмата за реформи во разузнавачкиот и безбедносниот сектор во 

Северна Македонија (2021-2026).  

На состанокот, со кој претседаваше директорката на Академијата, проф. д-р Наташа 

Габер-Дамјановска, покрај претставниците на ДЦАФ, г. Марк Ремилар, г-а Теодора Фујор и г. 

Кире Бабаноски, активно учество зедоа и претседателката на Судскиот совет на Северна 

Македонија, г-а Павлина Црвенковска, претседателот на Здружението на судии, г. Џемали 

Саити, претставникот од Министерството за правда, г. Никола Прокопенко и како набљудувачи 

претставници на донаторите/развојните партнери во Програмата. 

- Во текот на 2022 година беа организирани три тридневни обуки за обучувачи на тема 

„Од теорија до пракса: Унапредување на судската пракса преку методи за учење“. 

Истите беа дел од серијата 5 обуки – од кои две беа организирани во текот на 2021 

година. Со овие обуки беше опфатен тимот на обучувачи кои од почетокот се вклучени 

во активностите на Програмата, а воедно се и автори на Прирачникот за спроведување 

на мерките за следење на комуникациите. На последниот, третиот ден од обуката, беа 

поканети судските практичари од регионите каде што се одржуваа обуките за да 

учествуваат на интерактивните работилници на тема „Спроведување на мерките за 

следење на комуникациите“. Овие обуки беа организирани во следните периоди: од 2 

до 4 март 2022 година во Маврово, од 4 до 6 мај 2022 година во Берово и од 29 јуни до 

1 јули 2022 година во Велес. 

 

 

- Во рамките на оваа соработка беа организирани серија вебинари наменети за 

слушателите од седмата генерација во почетната обука на Академијата за судии и 

јавни обвинители. Темите што беа разработувани на овие вебинари се следните: 

Стандарди за посебни истражни мерки во контекст на правото на приватен живот 

(Член 8 од ЕКЧП) - Пракса на Европскиот суд за човекови права; Стандарди за посебни 

истражни мерки во контекст на правото на правично судење (Член 6 од ЕКЧП) - Пракса 

на Европскиот суд за човекови права; Употребата на посебни истражни мерки во 

контекст на заеднички истражни тимови - водење ефективна кривична постапка 

запазувајќи ги правата на приватност и правично судење; Предизвиците на судиите и 

јавните обвинители при примена на посебните истражни мерки; Прибирање и чување 

докази во контекст на онлајн дигитални бази и Разузнавачки информации како доказ 

пред судовите.  

 

 

 

ИНСТРУМЕНТ ЗА ТЕХНИЧКА ПОМОШ ЗА РАЗМЕНА НА ИНФОРМАЦИИ – 
ТАИЕКС (TAIEX) 

ТАИЕКС - Техничка помош за размена на информации (TAIEX - The Technical Assistance 

Information Exchange) претставува краткорочна техничка помош за земјите кандидати и 

потенцијали земји – кандидати од Западен Балкан, во областа на приближување, примена и 

спроведување на правото на ЕУ како и во надградбата на неопходната административна 

струкутра. ТАИЕКС се финансира од мултилатералната програма ИПА по принципот „прв 

пријавен, прв услужен“.  

Академијата и ТАИЕКС бележат повеќегодшина соработка во чии рамки се релизираат 

едукативни настани, студиски посети итн. при што секоја година, Академијата доставува 

апликации за реализација на нови обук,. Во согласност со тоа, во тековната 2022 година беше 

реализирана работилница во согласност со претходно одобрената апликација. Темата на оваа 

работилница е ,,Право на обвинетите во кривичната постапка според директивите на ЕУ на 

која учествуваа судии, јавни обвинители и стручни соработници. 

ТВИНИНГ-ПРОЕКТОТ „ЈАКНЕЊЕ НА ИНСТИТУЦИОНАЛНИОТ КАПАЦИТЕТ 
НА ИСТРАЖНИОТ ЦЕНТАР“ 

 

Академијата за судии и јавни обвинители во соработка со Јавното обвинителство на 

РСМ, во рамки на Твининг-проектот „Јакнење на институционалниот капацитет на истражниот 

центар“ во текот на февруари 2022 година организираа две дводневни онлајн обуки на тема: 

„Финансиски истраги и посебни истражни мерки, на кои учествуваа јавни обвинители од сите 

апелациони подрачја. Во истиот период беа реализирани и две дводневни онлајн обуки на 

тема: Криптовалути – основни принципи, методи на истрага и практични примери, наменети за 

судии од криивични оддели и јавни обвинители. 

 

ГЕРМАНСКАТА ФОНДАЦИЈА ЗА МЕЃУНАРОДНА ПРАВНА СОРАБОТКА – ИРЗ  
 

Академијата за судии и јавни обвинители има исклучително успешно воспоставена 

соработка со Германската фондација за меѓународна правна соработка (ИРЗ) која во 

континуитет се одвива повеќе години наназад. Во рамки на таа соработка, се реализирани 

низа едукативни настани, студиски посети, публикувани и се дистрибуирани голем број 

наслови од областа на правото, посебно на европската легислатива и секако, преку донации на 

ИРЗ, а во повеќе наврати е збогатен и библиотечниот фонд на библиотеката на Академијата.  

Во 2022 година оваа соработка продоложи со истата динамика и притоа беа 

реализирани повеќе активности како што се:  

- Едукативен филм. Германската фондација за меѓународна правна соработка (ИРЗ) со 

средства за унапредување проекти на Министерството за надворешни работи на СР 

Германија, во соработка со Академијата за судии и јавни обвинители на Северна 

Македонија и со Центарот за обука во судството и јавното обвинителство на Црна Гора 

ги дадоа одговорите во едукативниот филм на ИРЗ преку презентација на праксата на 

судовите во СР Германија. Во едукативниот филм на тема „Скратување на граѓанската 

постапка преку нејзино активно раководење и поттикнување на порамнувањето од 

страна на судијата и на судијката“ беа и поранешните слушатели на шестата генерација 

од почетната обука во Академијата, судијката Имране Селмани и јавниот обвинител 

Дејан Петрески кои пак беа дел од групата на 12 слушатели од шестата генерација кои 

во ноември 2019 година  остварија студиска посета на Бон каде што имаа можност да 

се запознаат со правосудниот систем на СР Германија и да ги усовршат своите знаења 

во однос на европската легислатива. 

- Онлајн обука на тема: „Значењето на медијацијата за забрзувањето на постапката и 

напредокот на земјата во Поглавјето 23 – односот со судските постапки и практиката и 

унапредување на медијацијата“, што се одржи на 14 aприл 2021 година, преку ЗООМ-

платформата.  

- Онлајн обука на тема: „Техники на пишување пресуди“, што се одржа на 28 aприл 2022 

година преку платформата ZOOM. 

- На 15 јуни 2022 година се одржа обука со физичко присуство на учесниците, на тема: 

„Судска и јавнообвинителска етика“. 

- Обуката на тема „Подготовка и раководење со главна расправа“, вклучително и 

проекцијата на едукативниот филм за поттикнување на порамнувањето на 25 октомври 

2022 година беше реализирана во рамките на оваа соработка на којашто предавачи 

беа г-а Антоанета Димовска, судија на Основниот граѓански суд Скопје и проф. д-р Јан 

Ф. Орт, судија претседавач на Покраинскиот суд во Келн. 

- Обука со физичко присуство на учесниците, на тема „Јакнење на капацитетите за 

поврат на незаконски стекнати средства, конфискација и финансиски истраги во 

Република Северна Македонија“ којашто беше поддржана и од Норвешкото 

министерство за надворешни работи, а се одржа во периодот од 4 до 6 јуни  2022 

година.  

 

 

АИРЕ-ЦЕНТАР ЛОНДОН - ПРОЕКТ ЗА РОДОВА ЕДНАКВОСТ 

 

Академијата за судии и јавни обвинители има успешно воспоставена соработка со 

АИРЕ-центарот од Лондон, во чии рамки се реализираат низа активности значајни за судиите и 

јавните обвинители во Република  Северна Македонија. Така, во 2022 година беше формирана 

ГЦЈ (GCJ - Gender Champions in the Judiciary) чија цел е обезбедување на рамноправноста на 

жената на Западен Балкан и борбата против родовите предрасуди и стеротипи.  

Во почетната фаза, активностите на оваа мрежа беа насочени кон промоција на онлајн 

обуки за родова рамноправност за што Академијата номинираше судии кои постапуваат по 

предмети од оваа област за да земат учество и да бидат дел од истата. На средината на 

декември, од страна на АИРЕ-центарот беше креирана онлајн обука за родова рамноправност 

која беше поддржана од Владата на Обединетото Кралство, а која беше наменета за 

носителите на правосудните функции. Академијата оваа обука, ја направи достапна преку 

својата веб-страница со што овозможи поголема група судии и јавни обвинители да бидат дел 

од истата. Целта на обуката беше: унапредувањето на родовата рамноправност преку 

запознавање на учесниците со основните поими на родовата рамноправност, борбата против 

родовите предрасуди и стереотипи кои отворено се манифестираат во судниците ширум 

Западен Балкан, развивањето свест за прашањата на родовата рамноправност и улогата на 

правосудството, овозможувањето на продлабочено разбирање на концептот на родовата 

рамноправност, причинитете поради кои родовата рамноправност е важна тема, односно како 

овој принцип се остварува во пракса и до какви последици доведува, и разграничувањето на 

поимите дискриминација, сексуално вознемирување и мобинг.  

 

ГИЗ - ГЛОБАЛНА ПРОГРАМА ЗА СУЗБИВАЊЕ НЕЛЕГАЛНИ ТЕКОВИ НА ПАРИ 
 

Академијата за судии и јавни обвинители ,,Павел Шатев” и ГИЗ (Глобалната програма 

за сузбивање нелегални текови на пари),  и во 2022 година ја продолжија соработката во делот 

за водење финансиски истраги и конфискација на имот. Соработката е започната заради 

исполнување на обврските од Акцискиот план за спроведување на „Стратегијата за јакнење на 

капацитетите за водење финансиски истраги и конфискација на имот 2021-2023“.   

Во рамките на оваа соработка беа организирани три дводневни обуки за судии и јавни 

обвинители на тема: „Јакнење на капацитетите за поврат на незаконски стекнати средства, 

конфискација и финасиски истраги во РСМ “, коишто се реализираа во следниве термини: 

- 5 - 6 јули 2022 година во Охрид 

- 28 - 29 септември 2022 година во Маврово 

- 5 - 6 декември 2022 година во Скопје 

 

ИНСТИТУТ ЦЕЛЛИ - УНАПРЕДУВАЊЕ НА ВЛАДЕЕЊЕ НА ПРАВОТО 
 

Мисијата на  Институтот ЦЕЛЛИ е институција за унапредување на владеењето на 

правото во светот преку иновативни програми за обуки и други активности. Институтот работи 

со судии, адвокати и актери од граѓанското општество за да изгради општества што се 

засновани на закони. Еден од партнерите на ЦЕЛЛИ е и Академијата за судии и јавни 

обвинтели.   

Така, во месец март 2022 година со заедничката организација помеѓу Академијата и 

Иинститутот, беше реализиран хибриден форум „Далечинските судења во модерното 

правосудство – предизвици и можности во Република Северна Македонија“, на кој беа 

промовирани и дискутирани  практичните упатства за далечински судења во Централна и 

Источна Европа. Дел од учесниците го следеа овој форум со физичко приуство, додека 

останатите ја имаа можноста форумот да го следат преку онлајн платформа.  

АМБАСАДА НА РЕПУБЛИКА ФРАНЦИЈА И ДРЖАВНАТА ПРАВОСУДНА 
АКАДЕМИЈА НА ФРАНЦИЈА (ЕНМ) 

 

Во рамките на активностите што се предвидени со меморандумот за соработка помеѓу 

Академијата за судии и јавни обвинители и Амбасадата на Република Франција во Република 

Северна Македонија, во периодот од 7 февруари до 25 февруари 2022 година, г-а Анук Лекомт 

(Anouk Lecomte), кандидат на Државната правосудна академија, Бордо, Р. Франција, го 

реализираше својот стаж во Република Северна Македонија, при што оствари работни 

состаноци и посети на сите релевантни правосудни институции и имаше можност да размени 

искуства со менторите и едукаторите на Академијата, како и со слушателите од седмата 

генерација на Академијата. Исто така, во согласност со Агендата што беше креирана и 

усогласена со нејзинте потреби и барања, кандидатката од Франција оствари и средби со 

невладиниот сектор кој делува во областа на заштитата на животната средина.  

На 6 и 7 јули 2022 година во соработка со Државната правосудна академија на 

Република Франција (ЕНМ), беше релизирано предавање наменето за слушателите на 

почетната обука од седмата генерација, посветено на  борбата за заштита на животната 

средина. Предавањата  ги одржа г-а Сара Руј  (Sarah Rouy), судијка, проект-менаџер за правни 

студии за животна средина, Полициска управа, Француска канцеларија за биодиверзитет. 

Координатор на сесијата беше г-а Флоренс Жилбер (Florence Gilbert), судија и проект менаџер 

во меѓународниот оддел на ЕНМ. На предвањата беа понудени одговори на прашањата за 

заштитата на животната средина и нивните ефекти во областа на правото. Исто така, се 

разгледуваше и правото за животната средина на национално ниво и пошироко, а беше 

презентирана и судска пракса во врска со ефективноста на правото за животна средина. Во 

рамките на предавањето беа презентирани и штетните влијанија врз животната средина и 

поврзаните прекршоци, еколошкиот криминал на меѓународно ниво и  меѓународната судска 

соработка. 

На 22 септември 2022 година, директорката на Академијата, проф. д-р Наташа Габер-

Дамјановска и амбасадорот на Република Франција во Република Северна Македонија, Н.Е. 

Сирил Бомгартнер потпишаа нов меморандум за соработка со кој се предвидени активности 

во насока на јакнење на независноста на судството. Една од позначајните придобивки со 

потпишувањето на овој меморандум е секако продолжувањето на часовите за изучување на 

францускиот јазик за судиите и јавните обвинители, како и за слушателите на програмата за 

почетна обука во Академијата, на почетно и на напредно ниво.  

Како дел од оваа соработка, на 27 септември 2022 година во просториите на „Europe 

House“, беше одржано предавање за климатските спорови пред Државниот совет коешто 

беше наменето за слушателите на почетната обука, а истото го спроведе францускиот експерт 

г. Ив Гунен, државен советник и делегат за меѓународни релации.  

 

На 8 и 9 ноември 2022 година, од страна на Амбасадата на Република Франција и 

Министерството за правда на Република Франција беше реализиран форум под наслов 

„Превенција и извршување на корупција - перспективите од Франција и Југоисточна Европа“.  

На форумот што се одржа во хотелот Холидеј Ин во Скопје, се обратија амабасадорот на 

Франција во нашата земја, Н.Е. Сирил Бомгартнер и министерот за правда, проф. д-р Никола 

Тупанчевски, додека на темата говореа национални и странски експерти од областа. Свое 

излагање на темата за судирот на интереси и програмите за почетна и континуирана обука 

имаше и проф. д-р Наташа Габер Дамајновска, директорка на Академијата за судии и јавни 

обвинители. 

Во просториите на Францускиот институт, од 27 септември 2022 година започна и 

реализација на часовите за изучување на француски јазик – почетно ниво А1 за судиите и 

јавните обвинители, во 2023 година ќе се реализираат и часови на почетно ниво за 

слушателите од почетната обука на Академијата. 

 

 

 

ИНСТИТУТ ЗА ЕВРОПСКА ПОЛИТИКА (ЕПИ) 
 

Водени од потребата за меѓусебна соработка заради ефикасно спроведување на своите 

надлежности што се утврдени со Закон, и потврдувајќи ги заложбите за унапредување на 

соработката во областа на судската транспарентност и континураната обука на судиите и 

јавните обвинители, Академија за судии и јавни обвинители ,,Павел Шатев’’ и Институтот за 

европска политика ја започнаа својата соработка во 2021 година, а истата продолжи да се 

равива и во 2022 година, во согласност со предвидената динамика. 

Имено, во рамките на оваа соработка беа реализирани следниве активности: 

➢ Петдневна обука за обучувачи за медијација, која се одржа  во период од 28 февруари 

до 4 март 2022 година. 

➢ Институтот за европска политика ЕПИ во соработка со Академијата за судии и јавни 

обвинители, со Комората на медијатори на Република Северна Македонија и со 

Холандската федерација на медијатори, во рамките на проектот „Медијација без 

дилема“ кој е финансиран од страна на Амбасадата на Кралството Холандија, 

организираа обука на обучувачи за медијација која се одржи во период од 3 до 5 мај 

2022 година. 

➢ Академијата за судии и јавни обвинители во соработка со Институтот за европска 

политика (ЕПИ) и со Комората на медијатори на Република Северна Македонија, во 

рамките на проектот „Медијација без дилема“ кој е финансиран од страна на 

Амбасадата на Кралството Холандија, организираа обука на теми од областа на 

медијацијата, што се одржа на 23 јуни 2022 година со која беа опфатни судии и јавни 

обвинители од апелационо подрачје Гостивар и Скопје. 

➢ На 6 јули 2022 година, се одржа обука за медијација, со која беа опфатени делови од 

медијацијата што се во согласност со законот за правда за децата и медијација во 

случаи на клевета и навреда, работни и осигурителни спорови.  

 

 

 

АМБАСАДА НА КРАЛСТВОТО ХОЛАНДИЈА 
 

Под покровителство на Амбасадата на Холаднија во Северна Македонија, во тековната 

2022 година, Академијата започна со реализација на два проекта, од кои едниот е посветен на 

унапредување на релациите помеѓу судството и медуимите и истиот се реализира во 

соработка со Хелсинишкиот комитет на Холандија, со Free Press Unlimited, со Здружението на 

новинари и со Судско-медиумскиот совет чие учество е резултат на потпишаниот меморандум 

помеѓу Академијата и Судско-медиумскиот совет. На 6 април 2022 година, во просториите на 

Академијата, беше одржан работен состанок на претставниците на сите вклучени партнери во 

Проектот и на истиот беа дефинирани насоките, како и идните активности што ќе бидат 

реализирани како дел од оваа соработка.  

 

На 10 мај 2022 година, во просториите на Академијата за судии и јавни обвинители, 

директорката на Акaдемијата, проф. д-р Наташа Габер-Дамјановска и директорот на Центарот 

за обука и правосудни студии (SSR) на Кралството Холандија, г. Иво Бломарт, под 

покровителство и во присуство на амбасадорот на Кралството Холандија во Северна 

Македoнија, Н.Е. Дирк Јан Коп, потпишаа меморандум за соработка. Со овој меморандум ќе 

бидат реализирани активности со кои ќе се зајакнат институционалните капацитети на 

Академијата, со цел да се обезбеди повисок квалитет во спроведувањето на обуките што се 

наменети за судиите и јавните обвинители, но и за слушателите на почетната обука на 

Академијата. 

Во рамките на соработката помеѓу Хелиншкиот комитет на Холандија и Free Press 

Unlimited во период од 13 до 14 октомври 2022 

година во Белград, Србија се одржа регионална 

конференција на која беа поканети првите луѓе 

на Уставниот суд,  Врховниот суд, Кривичниот и 

Граѓнскиот суд Скопје, Основниот суд од Штип, 

Основниот суд од Кавадарци, Основниот суд од 

Велес, Основниот суд од Свети Николе, 

Основното јавно обвинителство од Скопје, 

Вишото јавно обвинителство од Скопје и лицата 

задолжени за односите со јавност на сите 

наведените институции. На оваа регионлана 

конференција, Академијата ја претставуваше судијата Илир Исени, заменик-директор на 

Академијата.  

  Во период од 9 до 11 ноември 2022 година во Хаг, Кралството Холандија во 

организација на Хелсиншкиот комитет на Кралството Холандија, Академијата за локална 

самоуправа на Хаг и Универзитетот Леијден, со финансиска поддршка на Министерството за 

надворешни работи на Кралството Холандија, а во рамките на соработката што ја има 

воспоставено Академијата со Хелсиншкиот комитет и со Амбасадата на Кралството Холандија 

се реализираше програмата МАТРА за обуки посветени на владеење на правото, на која 

учествуваше заменик-директорот на Академијата, судијата Илир Исени. 

 

ЦЕНТАР ЗА МЕЃУНАРОДНА ПРАВНА СОРАБОТКА (CILC) 
 

Во септември 2020 година започна проектот „Зајакнување на извршувањето во 

Западен Балкан“ што се спроведува од страна на Центарот за меѓународна правна соработка 

(CILC) со поддршка на холандското Министерство за надворешни работи, преку програмата 

Матра и во тесна соработка со Меѓународната унија на судски службеници (UIHJ). Проектот е 

со времетраење до септември 2024 година. 

https://www.cilc.nl/
https://www.uihj.com/

Главната цел на Pроектот е зајакнување на системите за извршување во Западен 

Балкан во справувањето со прекуграничното извршување на странски судски пресуди и 

зајакнување на релевантните механизми за мониторинг и контрола. На тој начин, преку 

подобрувањето на механизмите за прекугранично извршување и вештините и експертизата на 

институциите на кои им се доверени мониторингот и контролата, како и капацитетите на 

извршителите за справување со прекуграничното извршување, се предвидува дека системите, 

како дел од правосудната структура, ќе станат потранспарентни и поефикасни. 

Во соработка со Академијата за судии и јавни обвинители во Република Северна 

Македонија, во рамките на Проектот се предвидени: поддршката за ревидирање на 

наставните програми на Академијата и вградување на Хашките конвенции и прекуграничното 

извршување на странски судски пресуди, развојот на тренинг-модули и спроведувањето обуки 

за судиите за Хашките конвенции и  прекуграничното извршување на странски судски пресуди.  

На 15 ноември 2022 година, во просториите на Академијата, директорката на 

Академијата, проф. д-р Наташа Габер-Дамјановска и проектната директорка на проектот 

„Јакнење на извршувањето на Западен Балкан“ при Центарот за меѓународна правна 

соработка (CILC), Кралство Холаднија, Joke Pisters, потпишаа меморандум за соработка во чии 

рамки се предвидени активности со кои ќе се зајакнат капацитеите на правосудството на 

Република Северна Македонија во однос на прекуграничното извршување на странските 

судски пресуди.  

АМБАСАДА НА РЕПУБЛИКА ТУРЦИЈА 
 

Амбасадата на Република Труција во Северна Македонија е истакнат партнер и 

поддржувач на работата на Академијата, под чие покровителство, Академијата успешно 

воспостави соработка со Правосудната академија на Труција. Двете институции потпишаа и 

меморандум за соработка во насока на зајкнување на постојната соработка во правната и 

судската област, притоа силно верувајќи во значењето на обуката на судиите и обвинителите 

за унапредувањето на функционирањето на судството и за подобрувањето на неговата 

изведба заради поддршка на владеењето на правото.  Со содржината на меморадумот се 

предвидени голем број на заеднички активности.  

Првата активност со која се официјализираше соработката беше студиска посета на 

правосудната академија на Турција, што беше наменета за слушателите на програмата за 

почетна обука од седмата генерација. Со оглед дека станува збор за голема бројка, 

студскиката посета се одвиваше во две фази, па така првата студиска посета се реализираше 

во март 2022 година и истата беше предводена од директорката на Академијата, проф. д-р 

Наташа Габер-Дамјановска. Покрај директорката и слушателите, во оваа група имаше 

претставници од органите и телата на Академијата.  

Во период од 23 мај до 26 мај 2022 година, во Анталија, Република Турција, а во 

рамките на успешно воспоставената соработка со Правосудната академија на Република 

Турција, беше организирана меѓународна програма за обука за современи прашања за  

правото и за човековите права, на којашто учествуваше и делегација на Академијата за судии и 

јавни обвинители што беше предводена од директорката на Академијата, проф. д-р. Наташа 

Габер-Дамјановска, а во нејзин состав беа г. Бесир Алиу, јавен обвинител на Основното јавно 

обвинтелство од Тетово, како  член на Програмскиот совет на Академијата, како и тројцата 

слушатели од седмата генерација во почетната обука на Академијата  ̶  Драган Петрушев, 

Билјана Смаќовска и Јордан Јованов.  Настанот беше во организација на Правосудната 

академија на Република Турција и Агенцијата за соработка и координација на Република 

Турција - ТИКА. Во рамките на програмата беа одржани повеќе предавања од страна на судии 

и истакнати правни експерти од Турција и судии од Европскиот суд за човекови права. На овој 

настан за човековите права свое излагање имаше и директорката на Академијата, проф. д-р 

Наташа Габер-Дамјановска, која ја истакна важноста на доследната примена на Европската 

конвенција за човекови права од страна на националните судии и јавни обвинители, притоа 

секогаш имајќи ја предвид богатата судска пракса на ЕСЧП како водич.  Директорката на 

Академијата посочи и уште еден клучен момент, а тоа е вклучувањето на слушателите од 

програмите за почетна обука во актуелните активности што ги опфаќаат човековите права, со 

цел истите да бидат навремено подготвени за предизвиците што ги носи практицирањето на 

двете најпрестижни функции, судија и јавен обвинител. 

НОРДИСКА ПОДДРШКА ЗА НАПРЕДОКОТ НА СЕВЕРНА МАКЕДОНИЈА 
 

Во рамките на Проектот „Нордиска поддршка за напредокот на Северна Македонија“, 

којшто е поддржан од Секретаријатот за европски прашања, а се реализира со финансиска 

поддршка на Кралството Норвешка, преку Норвешката амбасада и со Кралството Шведска 

преку Шведската агенција за развој и соработка, Академијата реализираше серија онлајн 

работилници (вкупно 7) за Хашките конвенции во областа на прекуграничната соработка во 

граѓанската и трговската материја. работилниците се одржаа во периодот од 15 септември до 

27 октомври 2022 година, а беа наменети за судиите.  

СВЕТСКА БАНКА 
 

Академијата за судии и јавни обвинители „Павел Шатев“ во соработка со 

Меѓународната финансиска корпорација, групација на Светска банка, а во рамките на 

„Проектот за решавање на долговите и деловен излез“ организираа обука на тема: „Правната 

релација помеѓу стечајот и извршувањето – правен третман на прибелешка на налог за 

изршување врз недвижниот имот на стечајниот должник“, што се одржа онлајн на 5 мај 2022 

година, преку платформата ZOOM. На обуката беа поканети судии од трговските оддели oд 

сите апелациони подрачја, стечајни управници и извршители.   

Во рамки на оваа соработка, во тековната година беа реализирани уште две обуки на 

темите „Актуелни прашања што се поврзани со спроведување на реорганизација на должник 

според правилата на Законот за стечај“ и „Ништовност и рушливост на договори“. 

IX - КОМПЈУТЕРСКИ СИСТЕМ  
 

Под влијание на новите достигнувања во информатичката технологија во 2022 година, 

Академијата, во насока на усовршување на програмите за почетна и за континуирана обука, во 

континуитет правеше напори за надградување на целокупниот компјутерски систем на 

Академијата.  

Во рамките на заедничката соработка на ЕУ и Советот на Европа, Хоризонтал Фасилити 

за Западен Балкан и Турција, Советот на Европа ја имплементираше регионалната акција 

„Институциите за правосудна обука за квалитет и одржливост“ чија цел е подобрување на  

квалитетот на правосудниот систем преку усогласени пристапи во евалуацијата и процената на 

обуките за човекови права во регионот на Западен Балкан. Една од целите на оваа акција е да 

се унапредат е-библиотеките на правосудните институции за обука. Од страна на Советот на 

Европа беше спроведена правна и техничка проценка за да се оцени подготвеноста на секоја 

институција за правосудна обука за имплементација на софтвер за е-библиотека, ИТ-

инфраструктура, за одржливост и искуства за имплементација или друг вид на алатки за е-

учење.  

X - БИБЛИОТЕКА 
 

Академијата располага со мала библиотека, но со исклучително значителен 

библиотечен фонд, кој покрај публикации од истакнати домашни автори, содржи и 

публикации од странски автори како и закони од други држави. Академијата, за да го зголеми 

и збогати својот библиотечен фонд прави напори да набави нови публикации, но исто така, 

добива и донации од своите странски партнери и поддржувачи, и на тој начин успешно ги 

пресретнува барањата на своите крајни корисници.  

Е-БИБЛИОТЕКА 

Во тековната 2022 година, Академијата за судии и јавни обвинители на Република 

Северна Македонија работеше на дизајнирање, развој и имплементација на веб-портал на 

Академијата со функционалности за е-библиотека, кој ќе има одговорен и конзистентен 

интерфејс што овозможува едноставен пристап до информациите и електронските услуги 

објавени на неа. Истовремено, се прават и тековни напори да се обезбеди и претплата на 

релевантна меѓународна правна база на податоци.  

Напорите на Академијата поврзани со дигиталната трансформација произлегуваат од 

нејзината визија, во процесот на обука да користи современи методи за подобрување на 

знаењата и вештините на судиите и обвинителите, преку континурана примена на сите 

потребни механизми и достапни алатки, со што правото на ЕУ и меѓународното право ќе станат 

лесно достапни до сите.  

Целта на Академијата е да развие единствен систем составен од е-библиотека што ќе 

овозможи лесно пребарување и пристап до електронски содржини, категоризирани според 

различни параметри (критериуми за пребарување), според правни области, според тип на 

содржина, едукатори/издавачи/издавачко тело итн.  

Исто така, новиот веб-портал содржи и база од судска пракса која ја сочинуваат 

судските одлуки на ЕСЧП, вклучително и вкрстување со нацоналното законодавство. 

Дел од предностите на е-библиотеката се: 

• Нема физичка граница: корисникот на дигиталната библиотека нема потреба да оди во 

Академијата сѐ додека постои достапна интернет-конекција. 

• Целосна достапност: главната предност на дигиталните библиотеки е тоа што луѓето 

можат да добијат пристап до информациите во текот на 24 часа. 

• Повеќекратен пристап: исти ресурси можат да се користат истовремено од повеќе 

институции и корисници. 

• Пронаоѓање информаци  ̶  корисникот може да користи термини (збор, фраза, наслов, 

име и тема) за да го пребарува целиот библиотечн фонд.  

• Простор  ̶  додека традиционалните библиотеки се ограничени со простор, дигиталната 

библиотека има потенцијал да собира многу повеќе информации. 

• Корисиниците што ќе сакаат да пристапат до дигиталната библиотека на Академијата 

треба да добијат корисничко име и лозинка од Академијата за да можат да се 

логираат.  

Концептот за управување со содржини  ќе биде присутен во интелектуалната организација 

и во физичката организација. Интелектуалната организација се состои од опис на објектот, 

категоризација, контрола на индексирање и автоматско извлекување на содржината. 

Физичката организација вклучува база на податоци, индекси, складирање, грануларност на 

содржината (означување на целиот текст или поддршка за хиерархиско прелистување), 

пребарување и пронаоѓање.  

Корисникот треба да има можност да избере одреден резултат од пребарувањето и да 

изврши некоја од операциите зависно од правата за пристап на корисникот: преглед на 

содржина, преземање и зачувување содржина на локланиот уред, печатење содржина итн.  

Процесот на конверзија на хартиени публикации во дигитален формат претпоставува 

негова трансформација во форми достапни на компјутер со помош на дигитален скенер или 

дигитална камера. Предвидено е да има и дел за најчесто поставуваните прашања и дел за 

поддршка што ќе содржи туторијали во форма на водичи или видеа, а кои ќе им овозможат на 

корисниците брзи насоки за тоа како да ја користитата е-библиотеката. Најчесто поставуваните 

прашања треба да ги опфатат најважните прашања за користењето на е-библиотеката и 

другите содржина на веб-порталите. Одговорите треба да вклучуваат референции што ќе 

упатуваат на делот за поддршка и на друга содржина на порталот.  

За потребите на своите корисници, библиотеката го промени своето внатрешно 

софтверско решение и овозможи поедноставен, побрз и полесен пристап до библиотечниот 

фонд, притоа менувајќи го и комплетно библиотечниот интерфејс, со што се променија и се 

зголемија услугите што се нудат, од една страна, додека од друга страна, и покрај процесот на 

мануелна обработка на публикациите кои го сочинуваат библиотечниот фонд, се доби 

попрегледен и подобро организиран библиотечен фонд. Сепак, под притисок на модерните 

библиотечни трендови, библиотеката на Академијата ќе продолжи со надградување и 

усовршување на својата работа.  

Библиотеката учествува во сите настани што се од суштинско значење за нејзиното 

функционирање и нејзините крајни корисници.  

Во таа насока, библиотеката континуирано се збогатува со нов библиотечен фонд со 

законски текстови, со домашна и странска правна литература и со стручни списанија, со што 

Академијата нуди широк спектар на правни текстови, како и линкови на бази на податоци што 

ги објавува на веб-страницата.  

XI - БУЏЕТ И ЈАВНИ НАБАВКИ 

 

БУЏЕТ 

За 2022 година на Академијата ѝ беше одобрен буџет во висина од 131.793.000,00 денари.  

Заради недостаток на средства за реализирање на преземените обврски, Академијата 

со пренамена на веќе одобрените средства обезбеди средства за оние ставки каде што се 

појавува голем недостаток  и голем обем на обврски што требаше да се реализираат. 

Од почетокот на 2022 година, а заклучно со 31 декември 2022 година, Академијата има 

реализирано 103.951.244,00 денари.  

Реализацијата на буџетот за 2022 година за Академијата за судии и јавни обвинители 

изнесува 99,15 % и тоа како што следи:  

Категор.  Буџет 2022 

Измени и 

дполнувања на 

буџет 

Конечен буџет 

2022 
Реализација 

%Реализ/ 

буџет 2022 

401 77.395.000 -21.700.000 55.695.000 55.605.897 99,84 

402 30.098.000 -8.540.000 21.558.000 21.555.636 99,99 

404 

 

+1.700.000 1.700.000 1.602.000 94.24 

420 500.000 +600.000 1.100.000 1.099.954 100 

421 2.000.000 +1.330.000 3.330.000 3.329.302 99,98 

423 1.500.000 

 

1.500.000 1.500.000 100 

424 800.000 

 

800.000 277.529 34,69 

425 17.500.000 -200.000 17.300.000 17.240.344 99,66 

426 1.000.000 

 

1.000.000 989.035 98,90 

464 

 

510.000 510.000 401.547 78,73 

480 1.000.000 -650.000 350.000 350.000 100 

Вкупно 131.793.000 

 

104.843.000 103.951.244 99,15 

 

 

ЈАВНИ НАБАВКИ 

Во текот на извештајниот период, Академијата реализираше седум јавни набавки, од 

кои шест беа јавни набавки од мала вредност, а една беше групна јавна набавка за мобилни 

телекомуникациски услуги  во кои Академијата учествуваше заедно со Судскиот совет на РСМ 

и со судовите.  

Рб. Предмет Проценета 

вредност 

Тип на јавна набавка 

1. Гориво за моторни возила   300.000,00 Набавка од мала 

вредност 

2. Хигиенски средства 300.000,00 Набавка од мала 

вредност 

3. Пијалаци и засладувачи – спроведена во 

ноември 2022 

300.000,00 Набавка од мала 

вредност 

4. Канцелариски материјали   500.000,00 Набавка од мала 

вредност 

5. Минерална вода за семинари – спроведена во 

јули 2022. 

300.000,00 Набавка од мала 

вредност 

6. Тонери – спроведена во септември 2022. 300.000,00 Набавка од мала 

вредност 

7. Набавка на компјутерска опрема 

 

700.000,00 Поедноставена 

отворена постапка 

8.  
Набавка на софтверско решение за почетна 

обука и за спроведување испити 

600.000,00 Набавка од мала 

вредност 

9. Кетеринг-услуги  500.000,00 Набавка од мала 

вредност 

10. Резервација и набавка на авиобилети   300.000,00 Набавка од мала 

вредност 

11. Хотелско сместување  300.000,00 Набавка од мала 

вредност 

12. Копирање материјали   300.000,00 Набавка од мала 

вредност 

13. Издавачки и печатарски услуги  400.000,00 Набавка од мала 

вредност 

14. Писмен превод 

- спроведена во јули 2022 

400.000,00 Набавка од мала 

вредност 

15. Патен транспорт на лица 

- започната со спроведување декември 2022 

450.000,00 Набавка од мала 

вредност 

16. Устен (симултан и консекутивен) превод  300.000,00 Набавка од мала 

вредност 

17. Поправки и одржување на компјутери и 

компјутерска опрема  

300.000,00 Набавка од мала 

вредност 

18. Изнајмување опрема за превод   300.000,00 Набавка од мала 

вредност 

19. Изнајмување на простории со опрема 400.000,00 Набавка од мала 

вредност 

19. Архитектонски услуги 300.000,00 Набавка од мала 

вредност 

20. Обуки за безбедност и здравје при работа и 300.000,00 Набавка од мала 

издавање сертификати 

- спроведена во август 2022 

вредност 

21. Набавка на психолошки тестови за приемен 

испит 

1.500.000,00 Постапка со 

преговарање без 

објавување оглас 

 

XII - СТАТИСТИКИ И ЕВАЛУАЦИЈА   
 

Академијата во текот на 2011 година го имплементираше софтверскиот систем за 

управување со процеси. Тој претставува основна база на податоци за судиите и за јавните 

обвинители што ја користи Академијата во својата работа. Редовното ажурирање на 

податоците во базата е од исклучително значење за функционирањето на Академијата, 

особено во делот на предвидување и планирање на потребниот број обуки, по области, за да 

им се овозможи на сите целни групи да го исполнат задолжителниот број денови за обука за 

тековната година. 

Заради утврдување на ефектите од обуките, и во текот на 2022 година се спроведе 

евалуација на почетната и на континуираната обука, за да се подобри целокупната содржина 

на програмите за обука. 

Во почетната обука се спроведе евалуација на модулот 1 – граѓанско право, со што 

слушателите на почетната обука имаа можност да дадат своја оценка за организацијата на 

модулот, успешноста на програмата, за предавачите, како и да дадат свои предлози и 

коментари. 

Евалуацијата во рамките на континуираната обука на судиите и јавните обвинители, на 

стручните служби во судството и обвинителството, како и на судиите поротници, се спроведува 

преку пополнување прашалници на крајот на секоја обука. Преку прашалниците учесниците 

даваат општа оценка за обуката, за предавачите, за материјалите за обуката и за успешноста 

на програмата, а можат да дадат и свои предлози и коментари во делот наменет за таа цел. 

Оценките на затворените прашања се даваат на скала од 1 до 6, при што 1 е најмала оценка и 

изразува целосно незадоволство, а 6 е највисока и изразува целосно задоволство. 

Во табелите подолу е прикажан процентот што е добиен од сите прашања, за обуките 

што се наменети за судиите и јавните обвинители. 

1. Дали обуката беше корисна за Вас и ги надгради Вашите знаења? 

оценка - 1  оценка - 2  оценка - 3  оценка - 4  оценка - 5  оценка - 6  
Вкупно 

одговорени 

5 9 9 24 97 1212 1356 

0,37 % 0,66 % 0,66 % 1,77 % 7,15 % 89,38 % 100,00 % 

 

Оценки за предавачите 

1. Дали излагањата беа јасни и лесно разбирливи? 

оценка – 1 оценка - 2  оценка - 3 оценка - 4 оценка - 5 оценка - 6 
Вкупно 

одговорени 

8 22 30 74 312 2526 2972 

0,27 % 0,74 % 1,01 % 2,49 % 10,50 % 84,99 % 100,00 % 

 

2. Како го оценувате пренесувањето знаење  

и користената методологија? 

оценка – 1 оценка - 2 оценка - 3 оценка - 4 оценка - 5 оценка - 6 
Вкупно 

одговорени 

10 21 36 84 309 2504 2964 

0,34 % 0,71 % 1,21 % 2,83 % 10,43 % 84,48 % 100,00 % 

 

3. Дали предавачот адекватно реагира  

и соодветно одговара на поставените прашања? 

оценка - 1 оценка - 2 оценка - 3 оценка - 4 оценка - 5 оценка - 6 Вкупно 

одговорени 

13 18 25 73 248 2578 2955 

0,44 % 0,61 % 0,85 % 2,47 % 8,39 % 87,24 % 100,00 % 

 

1. Дали сте задоволни од организацијата на обуката од страна на Академијата? 

оценка – 1 оценка - 2 оценка - 3 оценка - 4 оценка - 5 оценка - 6 
Вкупно 

одговорени 

2 9 12 31 100 1184 1338 

0,15 % 0,67 % 0,90 % 2,32 % 7,47 % 88,49 % 100,00 % 

 

Во согласност со приложеното, и оваа година, забележан е висок процент на 

задоволство од обуките. Заложбата на Академијата е да го задржи високото ниво на 

задоволство, а секаде каде што има простор, да го подобри. Дадените предлози и коментари 

се сумираат во посебен документ, којшто го разгледува раководството на Академијата и дава 

насоки за постапување, заради излегување во пресрет на барањата на целните групи за 

подобрување на обуките.  

Прашалниците од обуките за судиите и јавните обвинители ги одговориле 57,71 % од 

учесниците,  од обуките за стручните служби ги одговориле 52,44 % од учесниците,  а од 

судиите поротници 48,28 % од учесниците. 

По завршување на обуката, предавачите што ја спровеле обуката пополнуваат извештај 

во кој ги внесуваат своите сугестии, забелешки, како и предлог-теми за идните обуки. 

Оценките од прашалниците што се однесуваат за предавачите кои се ангажирани во 

тековната година, се сумираат за секој предавач поединечно.  

Во текот на 2022 година, Академијата реализираше 95,47 % од Каталогот за обуки, а 

одложени беа 4,53 % од предвидените настани. Високиот процент на реализирани обуки 

останува императив на Академијата и за следната година. 

XIII ЈАВНОСТ НА РАБОТЕЊЕТО 
 

  Заради поуспешно и потранспарентно работење, а воедно и за навремено 

информирање за сите позначајни активности, Академијата на својата веб-страница во текот на 

2022 година објави низа написи, текстови и линкови, за соодветните значајни теми. 

Во 2022 година, во согласност со статистиките, забележана е зголемена посетеност на 

веб-страницата на Академијата,  што укажува на тоа дека Академијата редовно ја обновува 

содржината на својата веб-страница, со што значително од година во година се зголемува 

интересот на правните професионалци од Република Северна Македонија за улогата и 

работата на Академијата.  

Во насока на доближување на Академијата до сите посетители на нејзината веб-

страница, а со поддршка на Европската Унија, Академијата ја модернизираше својата веб-

страница, притоа менувајќи го нејзиниот интерфејс, кој сега овозможува посистематизирани 

податоци и полесен пристап до релевантните информации за сите заинтересирани корисници. 

 

Новиот изглед на веб-страницат и покрај подобрениот визуелен ефект носи и новина 

во себе, поточно, на веб-страницата се наоѓа и поле коешто е посветено на поврзаноста на 

европската легислатива и националното законодавство, односно на националните закони и на 

членовите на Европската конвенција за човекови права. 

Посебно важно е полето за „е-case“, каде што се наоѓаат пресуди на Европскиот суд за 

човекови права против Северна Македонија, но и други држави, каде што се прикажуваат 

одделни детали за самата пресуда.       

Академијата за судии и јавни обвинители обезбедува редовно јавно и транспарентно 

информирање за своите активности преку интернет-страницата www.jpacademy.gov.mk, преку 

огласната табла и со објавувањето на усвоените акти во Службениот весник на Република 

Македонија. Сепак, најголем дел од релевантните информации за работењето на Академијата 

се објавени на веб-страницата на Академијата, како: актите, организациската структура и 

организацискиот состав, програмите за обука, календарите за обуки, додека за позначајните 

настани што ги организира, Академијата доставува прес-извештаи до медиумите во Република 

Северна Македонија, објавува интервјуа и слично. 

Истовремено Академијата е активна и на социјалните мрежи преку својата Фејсбук-

страница, на која се објавуваат позначајните настани од делокругот на Академијата, заради 

информирање на пошироката јавност.  

 

 

 

 

 

 

 

 

 

 

 

 

 

http://www.jpacademy.gov.mk/

ПРИЛОГ КОН ИЗВЕШТАЈОТ 

 

СВЕЧЕНА ЦЕРЕМОНИЈА 
 

Одбележување на приемот на осмата генерација во почетната обука на Академијата за 

судии и јавни обвинители на Северна Македонија 

 

 

Осмата генерација слушатели во Академијата на судии и јавни обвинители (АСЈО), брои 

97 кандидати и е најбројната генерација што ја следи обуката за идни судии и јавни 

обвинители од 2006 година. Директорката на АСЈО, проф. д-р Наташа Габер-Дамјановска, во 

изјава за медиумите по одбележување на приемот на осмата генерација, рече дека во 

меѓувреме, во практичниот дел на наставата којашто е во тек учествуваат други 58 кандидати 

(седма генерација), за кои се надева дека кон крајот на ноември успешно ќе го положат 

завршниот испит и ќе ги пополнат местата кои во меѓувреме ќе се испразнат во судството и 

обвинителството. 

„Се надеваме дека ќе продолжи овој тренд за Академијата. Со оглед на големите потреби на 

македонското правосудство за судии и обвинители, повторно ќе треба да имаме нови 

конкурси и нов испитен процес преку кои ќе имаме дополнителни нови генерации на судии и 

јавни обвинители“, изјави Габер Дамјановска. 

 

Директорката воедно даде одговор и во однос на забелешките на судиите и 

обвинителите дека обуката во АСЈО трае предолго. Според неа, должината на едукацијата се 

должи на процената дека нема еднакво знаење на правните науки како резултат на сите 

факултети во државата. 

– „Од таа причина ЕУ инсистира образовните активности во рамките на Академијата да бидат 

две години и ни ден помалку. Но затоа како Академија, нашата задача е да водиме сметка за 

тоа кога почнува една генерација, да овозможиме што побрзо тестирање за друга нова 

генерација, да следат континуирано, за да не се почувствувал вакуум. Ова што сега го имаме 

како недостаток е резултат на отсуството на тестирања и прием во последните 5 до 10 години. 

Во последните неколку години тоа е интензивирано, но ние во моментот не можеме да го 

надоместиме она што е пропуштено пред десетина години“, посочи Габер-Дамјановска 

На настанот присуствуваа високи претставници на правосудните институции во земјата, 

на Владата на Република Северна Македонија и на Дипломатскиот кор во Република Северна 

Македонија, како и претставници на релевантни домашни и странски институции. 

Честитки за слушателите од говорницата на Врховниот суд до слушателите упатија и: 

проф. д-р Никола Тупанчевски, министер за правда на Република Северна Македонија, г-а. 

Беса Адеми, претседателка на Врховниот суд на Република Северна Македонија, г. Љубомир 

Јовески, јавен обвинител на Република Северна Македонија, г. Антонио Јолевски, претседател 

на Советот на јавните обвинители на Република Северна Македонија и  м-р Селим Адеми 

заменик-претседател на Судскиот совет на Република Северна Македонија. 

Сите говорници во своите обраќања испратија позитивни пораки и ги потсетија 

слушателите дека овие две функции од нив ќе бараат голема одговорност доколку сакаат 

навистина да бидат успешни и да се развиваат во независни и професионални правни 

практичари коишто ќе ја делат правдата во нашата држава, која ќе почива на највисоките 

меѓународни стандарди и европски принципи. Оценката за владеењето на правото и 

перцепцијата на граѓаните за правосудството се создава врз основа на нивните профили и од 

тие причини, професионалниот повик за кои се одлучиле ќе бара од нив да вложат 

максимален труд и знаење коешто треба континуирано да се надградува и унапредува. 

Академијата е респектабилна институција којашто во изминатите 15 година покажа дека може 

да обезбеди квалитетни судии и јавни обвинители кои се во можност да одговорат на 

секојдневните предизвици кои со себе ги носат овие функции, и се надеваме дека истото ќе 

продолжи и во иднина. 

